ЌОНУНИ ЉУМЊУРИИ ТОЉИКИСТОН
Дар бораи маориф

(АМОЉТ, с.2004, № 5, м. 345, с.2005, №12, м. 655; с. 2006, №12, м. 546; с.2008, №6, м. 465; с.2009, №3, м. 81; с.2009 №5, м. 336, №7-8, м.500; с.2010, №7, мод.566; с.2011, №3, м.176)

Ќонуни мазкур асосњои њуќуќї, ташкилї, иљтимоию иќтисодии инкишофи маорифро дар Љумњурии Тољикистон муайян намуда, сохтори системаи маориф, принсипњои танзим, идоракунї, ваколату самтњои фаъолияти маќомоти онро муќаррар менамояд ва барои дигар санадњои меъёрии њуќуќии Љумњурии Тољикистон оид ба соњаи маориф заминаи њуќуќї мебошад.

БОБИ 1. 

Ќоидањои умумї
Моддаи 1 Мафњумњои асосї

Дар Ќонуни мазкур мафњумњои зерин истифода мешаванд:

маориф – раванди бомароми таълиму тарбия ба манфиати шахс, љамъият ва давлат, ки дар он соњиби меъёри муайяни тањсилот гардидани шањрвандро давлат муќаррар кардааст;

соњиби тањсилот – ба меъёри муайяни тањсилот соњиб шудани шањрванд мебошад, ки бо њуљљати дахлдор тасдиќ карда мешавад;

системаи маориф – маљмўи барномањои таълимї ва стандартњои давлатии тањсилот, шабакаи муассисањои таълимии амалкунанда, сарфи назар аз шакли ташкилию њуќуќї ва моликият, маќомоти идораи маориф, муассисаю ташкилотњои он, хонандагон ва тарбиягирандагон, омўзгорон ва дигар кормандон, иттињодияњои муассисањои таълимї, воњидњои зерсохторї ва дигар унсуре мебошанд, ки барои њалли маќсаду вазифањои ягона муттањид гардида, ба татбиќи сиёсати давлат дар соњаи маориф ва зиёд кардани сањми соњаи мазкур дар инкишофи иљтимоию иќтисодии мамлакат, баланд бардоштани дараљаи некўањволии халќ равона карда мешаванд;

муассисаи таълимї - шахси њуќуќие, ки раванди таълимро ба роњ мемонад, яъне як ё якчанд барномањои таълимро амалї мегардонад ва (ё) тарбияи хонандагон, тарбиягирандагонро таъмин мекунад;

муассисаи таълимии махсус – муассисае мебошад, ки дорои шароити алоњидаи таълиму тарбия, муњити махсуси омўзгорї буда, офияти (реабилитатсияи) тиббию иљтимої, тањсилу касбомўзии кўдакону наврасонеро, ки ба табобати тўлонї эњтиёљ доранд, гирифтори иллати љисмонї, рўњї мебошанд ё рафтори онњо барои љамъият хавфнок њисобида мешавад, таъмин менамояд;

тањсилоти муттасил – имконоти тањсил ва баланд бардоштани ихтисос дар давоми тамоми њаёти инсон;

тањсилоти фосилавї – тарзи амалигардонии љараёни таълим бо истифодаи технологияи муосири иттилоотї ва телекоммуникатсионї, ки таълимро дар масофа бе мулоќоти шахсї ва бе воситаи муаллим ба хонанда имконпазир мегардонад; «ќљт 19.05.09 №529» 

машѓулияти инфиродї – машѓулияти омўзгор бо хонанда ё донишљў бо истифодаи усулњои фаъоли таълим;

саводнокї – мањорати кор кардан бо маълумот, аз љумла мањорати иљрои амалњои зарурии риёзї, дарки иттилооти маводи чопї, адабиёти илмї, инчунин мањорату малакаи навиштан барои дониш омўхтан аз матни шифоњию хаттї; «ќљт 19.05.09 №529»
омўзгори инфиродї – омўзгоре, ки ба хонандагон ва ё донишљўён ба таври инфиродї, берун аз ваќти корї дар мактаб ва ё донишгоњ таълим медињад;

натиљаи таълим – дониш, мањорат, малака, аќида, љањонбинї ва арзишњои маънавие, ки хонанда дар давоми тањсил дар муассисаи таълимї њосил кардааст;

шакли тањсил – тартиби ташкили таълим буда, тањсили рўзона, шабона, ѓоибона, оилавї, фосилавї ва экстернатро дар бар мегирад;

тањсилоти иловагї – љалб намудани шањрвандон ба омўзиши илми муосир, техника ва технологияи нав, эљодкорї, дарёфти ихтисоси нав, бозомўзї, такмили ихтисос ва ѓайра, ки онро шахс њангоми тањсил дар мактаб, пас аз хатми мактаб ва баъди дарёфти диплом низ метавонад касб намояд;

аккредитатсияи давлатї – тартиби муайян намудани маќоми муассисаи таълимї љињати пешбурди фаъолияти таълимї мутобиќи стандартњои давлатии таълим; «ќљт 19.05.09 №529»
аттестатсия – тартиби муќаррар намудани мутобиќати мазмун, дараља ва сифати тайёрии хатмкунандагони муассисањои таълимї ба талаботи стандартњои давлатии тањсилот; «ќљт 19.05.09 №529»
экстернат – тартиби супоридани имтињон аз љониби шањрванде, ки барномањои марбутаи таълимро мустаќилона аз бар кардааст;

экстернат – омўзиши мустаќилонаи фанњои таълимї мутобиќи барномаи асосии таълимї бо аттестатсияи минбаъдаи нињої дар муассисаи таълимї; «ќљт 19.05.09 №529»
корманди соњаи омўзгорї – шахсе, ки ба тарбияю таълими хонандагон дар асоси касбї машѓул аст, аз љумла шахси соњаи хизматрасонї, ки ба раванди таълим бевосита ворид мешавад;

ординатор – табибе, ки курси такмили ихтисосро тањти роњбарии профессор дар аспирантураи тиббї (ординатура) мегузарад;

интернатура – шакли баъди дипломии таљрибаомўзї ва такмили ихтисоси табибон дар муассисаи табобатї.

Моддаи 2. Ќонунгузории Љумњурии Тољикистон дар бораи маориф

Ќонунгузории Љумњурии Тољикистон дар бораи маориф ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон эътироф намудааст, иборат аст.

Моддаи 3. Сиёсати давлатї дар соњаи маориф

Љумњурии Тољикистон маорифро яке аз соњањои бартариятнок эълон менамояд.

Давлат барои амалї гардидани сиёсати тањсилот системаи маорифи Љумњурии Тољикистонро ташкил дода, фаъолияти онро барои таъмини њуќуќи тањсили шањрвандон равона мекунад.

Асоси ташкилии сиёсати давлат дар соњаи маориф барномаи рушди маориф мебошад, ки аз љониби Њукумати Љумњурии Тољикистон бо назардошти дастовардњои љањонї тањия гардида, љињати баррасї ва тасдиќ ба Маљлиси намояндагони Маљлиси Олии Љумњурии Тољикистон пешнињод карда мешавад.

Бо маќсади рушди маориф њамоњангии фаъолияти вазорату кумитањо, ташкилоту муассисањо, маќомоти мањаллии њокимияти давлатї, шахсони воќеї ва њуќуќї таъмин карда мешавад.

Дар маќомоти идораи маориф, дар муассисањои таълимї, сарфи назар аз шакли ташкилию њуќуќї ва моликият, иттињодияњои (ассотсиатсияњои, иттифоќњои) онњо таъсис ва фаъолияти сохторњои ташкилии њизбњои сиёсї, њаракатњои сиёсии љамъиятї ва динї манъ аст.

Моддаи 4. Принсипњои асосии сиёсати давлатї дар соњаи маориф

Сиёсати давлатї дар соњаи маориф ба принсипњои зерин асос меёбад:

бартарии маориф дар тамоми сатњњои идоракунии давлатї;

њатмї будани таълими умумии асосї;

дастраси умум будани таълими миёнаи умумї, ибтидоии касбї ва мувофиќи ќобилият дар асоси озмун гирифтани меъёрњои минбаъдаи тањсил;

моњияти башардўстонаи мазмуни тањсилот, бартарии арзишњои миллию умумибашарї, рушди озодонаи шахс;

эњтироми ќонун, њуќуќ ва озодии инсон, муњаббат ба Ватан, оила ва муњити зист;

љанбаи илмї, дунявї ва башардўстонаи таълиму тарбия дар муассисањои таълимї;

ягонагии фазои маърифатию фарњангї, њимоя ва рушди фарњанги миллї, анъанањои миллї дар заминаи маориф;

љанбаи демократї ва давлатию љамъиятї доштани идораи соњаи маориф;

соњибихтиёрии муассисањои таълимї;

муттасил будани  тањсилот, муносибати њамгуни давлат ба муассисањои таълимии давлатї ва ѓайридавлатї, аз љумла хусусї, ки системаи ягонаи маорифи Љумњурии Тољикистонро ташкил медињанд;

мувофиќати маориф ба талабот ва вазифањои инкишофи иљтимоию иќтисодии Љумњурии Тољикистон;

тамоюли рушди системаи маориф бо назардошти стандартњои байналмилалии сифати таълим ва меъёрњои байналмилалии таъмини иттилоотии маориф.

Моддаи 5. Вазифањои ќонунгузорї дар соњаи маориф

Вазифањои асосии ќонунгузорї дар соњаи маориф аз инњо иборатанд:

ташаккули асосњои њуќуќии кафолати њуќуќњои конститутсионии шањрвандон ба тањсил;

таъмини кафолати њуќуќї барои фаъолият ва инкишофи озодонаи муассисањои таълимї ва њамоњангсозии муносибатњои онњо бо дигар сохторњои њаёти љамъиятї; (ќљт.25.03.2011 №709))
муќаррар намудани салоњият, њуќуќ, вазифа ва масъулияти маќомоти идоракунии давлатї, шахсони воќеї ва њуќуќї дар соњаи маориф, танзими њуќуќии масъалањои инкишофи он ва муносибатњои субъектњои раванди таълиму тарбия.

Моддаи 6. Кафолати давлатии њуќуќи шањрвандони Љумњурии Тољикистон дар соњаи маориф

Ба шањрвандони Љумњурии Тољикистон, сарфи назар аз миллат, нажод, љинс, забон, эътиќоди динї, мавќеи сиёсї, вазъи иљтимої ва молу мулк, њуќуќи тањсил кафолат дода мешавад.

Мањдуд намудани њуќуќи тањсили касбии шањрванд аз рўи нишонањои љинсї, синну сол, вазъи саломатї, мављудияти доѓи судї ва дигар нишонањо танњо дар асоси талаботи муќаррароти ќонунгузории Љумњурии Тољикистон амалї мегардад.

Давлат таълими умумии асосии њатмии ройгонро дар муассисањои таълимии давлатї кафолат медињад.

Шахс инчунин метавонад ба таври ройгон дар муассисањои таълимии давлатї, дар доираи стандартњои давлатии тањсилот  дар асоси озмун тањсилоти миёнаи касбї, олии касбї ва касбии баъд аз муассисаи олии касбї гирад, агар шањрванд тањсилоти меъёри мазкурро бори аввал соњиб бошад.

Шањрвандони Љумњурии Тољикистон ба тањсилот, интихоби муассисаи таълимї ва шакли тањсил (рўзона, шабона, ѓоибона, оилавї, фосилавї ва экстернат) њуќуќ доранд.

Давлат шахсони дорои ќобилияти фавќулоддаро махсусан  дастгирї намуда, ба онњо љињати гирифтани тањсилот кўмак мерасонад, аз љумла барояшон стипендияњои махсуси давлатї муќаррар менамояд ва њангоми зарурат онњоро барои тањсил ба хориља мефиристад.

Давлат таъминоти кўдакону наврасони ятиму бепарасторро дар муассисањои таълимии давлатї аз њисоби маблаѓњои буљетї кафолат дода, пас аз хатми муассисањои тањсилоти умумии  асосї, миёнаи умумї, ибтидоии касбї, миёнаи касбї ва олии касбї онњоро бо љои кор таъмин менамояд.

Хатмкардагони муассисањои таълимии давлатї ва ѓайридавлатї, аз љумла хусусї, барои идомаи тањсил дар зинањои болоии таълим њуќуќи баробар доранд.

Моддаи 7. Забони тањсил

Забони тањсил дар муассисањои таълимии Љумњурии Тољикистон тибќи ќонунгузории Љумњурии Тољикистон муайян карда мешавад.

Давлат ба шањрвандон интихоби забони тањсилро кафолат дода, ба забони давлатї ва дар мањалњои сукунати сернуфуси миллатњои дигар, дар доираи имконоти мављудаи системаи маориф, ба забони модарї гирифтани тањсилоти умумиро таъмин менамояд.

Интихоби озоди забони тањсил дар муассисањои таълимї бо роњи ташкил намудани шумораи зарурии синфњо, гурўњњо ва фароњам овардани шароит барои фаъолияти онњо таъмин карда мешавад.

Дар њамаи муассисањои таълимї, сарфи назар аз шакли ташкилию њуќуќї ва моликият, омўзиши забони давлатї тибќи ќонунгузории Љумњурии Тољикистон дар бораи забон ва стандартњои давлатии тањсилот танзим мегардад.

Таълими забони русї њамчун забони муоширати байни миллатњо ва яке аз забонњои хориљї њамчун воситаи аз бар намудани мероси илмию фарњангии башарият, дастовардњои илму техникаи муосир, таъмини серњаракатии касбї дар њамаи муассисањои таълимї таъмин карда мешавад.

Моддаи 8. Стандартњои давлатии тањсилот ва барномањои таълимї

Дар Љумњурии Тољикистон дар њамаи муассисањои таълимї стандартњои давлатии тањсилот љорї карда мешаванд, ки онњо нишондодњои  зеринро дар бар мегиранд:

њадди аќали њатмии мазмуни барномањои марбутаи таълимї ва шарту шароити иљрои онњо;

њадди аќал ва нињоии њаљми соатњои таълимии хонандагон;

талаботи асосї ба дараљаи тайёрии хатмкунандагон;

мўњлати омўзиши барномањои таълимї;

њуљљатњои тасдиќкунандаи меъёри марбутаи тањсилот.

Иљрои стандартњои давлатии тањсилот ва барномањои таълимї барои  њамаи муассисањои таълимї, сарфи назар аз шакли гирифтани тањсилот, њатмї мебошад.

Барои талабагоне, ки дар муассисањои махсус таълим мегиранд, мумкин аст стандартњои махсуси давлатии тањсилот ва барномањои махсуси таълимї муќаррар карда шаванд.

Тартиби тањия, тасдиќ ва љорї кардани стандартњои давлатии тањсилотро Њукумати Љумњурии Тољикистон муќаррар менамояд.

Назорати татбиќи стандартњои давлатии тањсилотро дар њамаи муассисањои таълимї, сарфи назар аз шакли ташкилию њуќуќї, моликият ва мансубияти соњавї, маќомоти љумњуриявии давлатии идораи маориф анљом медињад.

Барномањои таълимї мазмуни меъёри марбутаи тањсилотро муайян мекунанд. Ба барномањои таълимї барномањои зерин тааллуќ доранд:

тањсилоти томактабї;

тањсилоти ибтидої, умумии асосї ва миёнаи умумї;

тањсилоти ибтидоии касбї ва миёнаи касбї;

тањсилоти олии касбї;

тањсилоти иртидоиикасбї ва миёнаи касбї;
тањсилоти иловагї;

тањсилоти махсус.

Мўњлати меъёрии омўзиши барномањои таълимиро дар муассисањои таълимии давлатї ва ѓайридавлатї, аз љумла хусусї Ќонуни мазкур ва стандарти дахлдори давлатии тањсилот муайян менамоянд. (ќљт.25.03.2011 №709)
БОБИ 2. 

Системаи маорифи Љумњурии Тољикистон

Моддаи 9. Сохтори системаи маориф
Системаи маорифи Љумњурии Тољикистон аз маљмўи зерин иборат аст:

стандартњои давлатии тањсилот ва барномањои таълимї;

шакл ва дараљаи меъёри гирифтани тањсилот;

шабакањои муассисањои таълимии амалкунандаи шаклњои гуногуни ташкилию њуќуќї ва моликият; (ќљт.25.03.2011 №709)
маќомоти идораи маориф ва муассисаю ташкилотњои соњаи маориф;

хонандагон ва тарбиягирандагон (намояндагони ќонунии онњо);

омўзгорон ва дигар кормандон.

Дар системаи маориф имкон дорад сохторњои дигаре, ки фаъолияташон ба гирифтани тањсилот ва таъмини он вобаста мебошад, таъсис дода шаванд.

Моддаи 10. Сохтори муассисањои таълимї

Дар Љумњурии Тољикистон ба муассисањои таълимї намудњои муассисањои зерин тааллуќ доранд:

томактабї;

тањсилоти умумї (ибтидої, умумии асосї, миёнаи умумї);

тањсилоти ибтидоии касбї, миёнаи касбї, олии касбї; Тањсилоти касбии баъд аз муассисаи олии таълимї; «ќљт 19.05.09 №529»
тањсилоти иловагї;

тањсилоти махсус;

муассисањои таълимї барои кўдакони ятим ва кўдакони бепарастор;

муассисањои дигаре, ки раванди таълиму тарбияро амалї мегардонанд.

Муассисањои таълимї метавонанд вобаста ба шакли ташкилию њуќуќї ва моликият ройгон ва пулакї бошанд.

Андозаи маблаѓи тањсилро, аз љумла пулакиро, муассисањои таълимї дар мувофиќа бо маќомоти љумњуриявии давлатии идораи маориф ва идорањои марбута муайян мекунанд.

Моддаи 11. Тартиби таъсис, азнавташкилдињї ва барњамдињии муассисањои таълимї

Муассисањои таълимии давлатї бо ќарори маќомоти њокимияти давлатї (Њукумати Љумњурии Тољикистон, маќомоти мањаллии њокимияти давлатї) таъсис меёбанд ва мутобиќи ќонунгузории Љумњурии Тољикистон аз ќайди давлатї мегузаранд.

Муассисањои таълимии давлатие, ки маќоми љумњуриявї доранд, танњо бо ќарори Њукумати Љумњурии Тољикистон таъсис дода шуда, мутобиќи ќонунгузории Љумњурии Тољикистон аз ќайди давлатї мегузаранд.

Муассисањои таълимии ѓайридавлатї, аз љумла хусусї, бо ќарори шўрои муассисон (шўрои сарпарастон), бо ташаббуси шахси (шахсони) алоњида ё дигар маќомоти соњибњуќуќ таъсис дода шуда, бо тартиби муќарраргардида аз ќайди давлатї мегузаранд.

Азнавташкилдињї ва барњамдињии муассисаи таълимї тибќи Кодекси граждании Љумњурии Тољикистон сурат мегирад.

Ба сохтори маќомоти мањаллии идораи маориф гузаронидани муассисаи таълимии давлатї танњо бо ризоияти маќомоти мазкур сурат мегирад.

Муассисањои давлатии томактабї ва тањсилоти умумї дар шањраку дењот танњо бо розигии маќомоти худидоракунии шањрак ва дењоти дахлдор пас аз ба охир расидани соли хониш барњам дода мешаванд. (ќљт.25.03.2011 №709)
Моддаи 12. Тартиби баќайдгирии муассисањои таълимї

Барои баќайдгирии муассисањои таълимї муассис ба маќомоти љумњуриявии давлатии идораи маориф аризаи баќайдгирї, ќарори муассис (муассисон) ё шартномаи марбутаи муассисонро дар бораи таъсиси муассисаи таълимї, оинномаи муассисаи таълимї ва дигар њуљљатњои пешбининамудаи ќонунгузории Љумњурии Тољикистонро пешнињод менамояд.

Њуќуќи муассисаи таълимї дар ќисмати идораи фаъолияти молиявию хољагидорї, ки оинномаи он пешбинї намудааст, аз рўзи баќайдгирии муассисаи марбута ба њукми амал медарояд.

Моддаи 13. Тартиби фаъолияти муассисањои таълимї

Ба муассисањои таълимие, ки ќонунгузории Љумњурии Тољикистон додани иљозатномаро пешбинї намудааст, аз љониби маќоми ваколатдор тибќи тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» иљозатнома дода мешавад.

Муассисањои таълимї танњо пас аз гирифтани иљозатнома њуќуќи амалї сохтани фаъолияти таълимї ва истифодаи имтиёзњои пешбининамудаи ќонунгузориро пайдо менамоянд.

Тартиби гузаронидани аттестатсия ва аккредитатсияи муассисањои таълимиро Њукумати Љумњурии Тољикистон муайян мекунад. «ќљт 19.05.09 №529» 

Моддаи 14. Муассиси (муассисони) муассисаи таълимї

Муассиси (муассисони) муассисаи таълимї инњо шуда метавонанд:

маќомоти њокимияти давлатї, маќомоти мањаллии њокимияти давлатї, маќомоти мањаллии идораи маориф;

иттињодияњои (ассотсиатсияњои, иттифоќњои)  муассисањои таълимї;

фондњои љамъиятї ва хусусї, аз љумла хориљї, ки дар Љумњурии Тољикистон ба ќайд гирифта шудаанд;

шањрвандони Љумњурии Тољикистон ва шањрвандони хориљї;

дигар шахсони воќеї ва њуќуќї, аз љумла хориљї.

Муассисон метавонанд муассисањои таълимии муштарак таъсис дињанд.

Муассиси њама навъњои муассисањои таълимии њарбї танњо Њукумати Љумњурии Тољикистон буда метавонад.

Моддаи 15. Оинномаи муассисаи таълимї

Оинномаи муассисаи таълимї инњоро дар бар мегирад:

ном, мањалли љойгиршавї ва маќоми  муассиса;

муассис (муассисон);

шакли ташкилию њукуќї ва моликият;
- маълумот оид ба филиалу намояндагињо; (ќљт.25.03.2011 №709)
маќсади раванди таълим, навъ ва шакли барномањои татбиќшавандаи таълимї;

тавсифи асосии ташкили раванди таълим, аз љумла: забони таълим, тартиби ќабул ва хориљ намудани хонандагону донишљўён, аспирантњо, мўњлати тањсил, тартиби гузаронидани санљишу имтињонњо, рељаи кори муассисаи таълимї, хизматрасонии пулакии таълим  ва тартиби пешнињоди он;

тартиби ба расмият даровардани муносибатњои муассисаи таълимї ва талабагон ё падару модари (шахсоне, ки онњоро иваз мекунанд) онњо;

сохтори фаъолияти молиявї ва хољагии муассисаи таълимї, аз љумла: тартиби истифодаи объектњои моликият, ки аз љониби муассис (муассисон) ба муассисаи таълимї вобаста карда шудаанд, манбаъњои маблаѓгузорї ва таъминоти моддию техникии муассиса, тартиби ташаккули моликияти муассисаи таълимии давлатї ва ѓайридавлатї, аз љумла хусусї, навъњои фаъолияти соњибкории муассис ва фаъолияти пулакии муассисаи таълимї;

тартиби идоракунии муассисаи таълимї, аз љумла: салоњияти муассис, тартиби ташкили маќомоти идоракунии муассисаи таълимї, тартиби ќабул, љобаљогузории кормандони муассиса ва шартњои пардохти музди мењнати онњо, тартиби ворид намудани таѓйиру иловањо ба Оинномаи муассиса, тартиби азнавташкилдињї ва барњамдињии муассисаи таълимї;

њуќуќ ва вазифањои иштирокчиёни раванди таълим;

фењристи санадњои дохилї (фармонњо, амрњо ва ѓайра), ки фаъолияти муассисаи таълимро ба танзим медароранд.

Оинномаи муассисаи таълимии давлатї бояд маќомоти идораи дастаљамъї, тартиби ташкил ва ваколатњои онро пешбинї намояд.

Оинномаи муассисаи таълимиро муассиса тањия намуда, онро  муассис тасдиќ менамояд.

Моддаи 16. Таълиму тарбияи томактабї

Падару модар (шахсоне, ки онњоро иваз мекунанд) дар тарбияи фарзандони худ масъуланд ва таъмини инкишофи љисмонї, маънавї ва зењнии давраи аввали кўдакї ва минбаъд барои ба мактаб омода намудани онњо вазифадоранд.

Дар Љумњурии Тољикистон бо маќсади расонидани ёрї ба оилањо, муњайё намудани шароити мусоиди тарбияи фарзандон дар даврони кўдакї ва синни томактабї бо назардошти майлу хоњиш ва ниёзи падару модар (шахсоне, ки онњоро иваз мекунанд) ширхоргоњу кўдакистонњо, хонањои кўдакон (барои кўдакони ятиму бепарастор) ва дигар муассисањои томактабии кўтоњмуддат, рўзона, шабонарўзї, оилавї ва муассисањои ба инњо баробари давлатию ѓайридавлатї, аз љумла хусусї ташкил карда мешаванд.

Муносибатњои байни муассисањои таълимии томактабї ва падару модар (шахсоне, ки онњоро иваз мекунанд) бо шартномаи байни онњо танзим карда мешаванд.

Омода намудани кўдакон ба мактаб дар оила ва муассисањои томактабї њатмї мебошад.

Мураббиёни муассисањои томактабї аз рўи маќом ва музди мењнат ба муаллимони синфњои ибтидої баробар мебошанд.

Давлат муассисањои томактабиро аз нигоњи моддї ва молиявї дастгирї карда, дастрас будани хизматрасонї, тарбия ва тањсилоти томактабиро барои оилањои камбизоат таъмин менамояд.

Моддаи 17. Тањсилоти умумї

Тањсилоти умумї аз се зина (ибтидої, умумии асосї ва миёнаи умумї) иборат буда, тавассути мактабњои ибтидої, мактабњои умумии асосї, мактабњои миёнаи умумї, гимназияњо ва литсейњо амалї мегардад. Зинањои мазкур  мустаќилона ё мувофиќан дар таркиби  мактабњои умумии асосї, миёнаи умумї, гимназияњо ва литсейњо ташкил дода мешаванд.

Синну сол ва мўњлати тањсилро дар њар зинаи таълим Ќонуни мазкур ва  низомномаи муассисаи тањсилоти умумї муайян мекунад. (ќљт 21.07.2010 №634)
Гимназия ва литсей муассисањои тањсилоти умумї ба њисоб рафта, фаъолияти онњо аз рўи Низомномае, ки маќомоти љумњуриявии давлатии идораи маориф тасдиќ мекунад, амалї мегардад.

Ба синфи якуми мактаби ибтидої љалб кардани кўдаконе, ки  ба синни њафтсола («шашсола”-аз 01.09.2014, мавриди амал карор дода шаванд) расидаанд, њатмист. (ќљт 21.07.2010 №634)
Тањсил дар мактабњои тањсилоти умумї бо тарзи рўзона, шабона, фосилавї ва экстернат ташкил карда мешавад. «ќљт 19.05.09 №529»
Шањрвандони Љумњурии Тољикистон дар муассисањои рўзонаи таълими умумї  ба тањсилоти умумии асосї (нўњсола) (“дањсола”-  аз 01.09.2011, мавриди амал карор дода шаванд) њуќуќ доранд. (ќљт 21.07.2010 №634)
Ќабули хонандагон ба зинаи сеюми тањсилот дар муассисањои таълимии умумї мувофиќи майлу хоњиш ва ќобилияту завќи наврасон сурат мегирад. Њангоми ба зинаи сеюм гузаронидани хонандагон бо ќарори маќомоти идораи муассисаи таълими имкон дорад имтињон љорї карда шавад.
Тањсил дар мактабњои миёнаи умумии муассисањои таълимии давлатї имкон дорад дар баробари тањсили ройгон бо хоњиши падару модари (шахсоне, ки онњоро иваз мекунанд) хонандагон дар асоси шартномаи тарафайн пулакї сурат гирад.

Таълими миёнаи умумї бо гирифтани имтињон ба анљом мерасад. Тартиб ва шакли имтињонро маќоми давлатии идораи маориф муќаррар мекунад.

Бо ќарори маќоми идораи муассисаи таълимї ва дар мувофиќа бо маќомоти шањрї, ноњиявии идораи маориф барои мунтазам содир намудани амалиёти ѓайриќонунї ва вайрон намудани оинномаи муассисаи таълимї имкон дорад хонандагони синну солашон ба 17 расида аз мактаб хориљ карда шаванд. (ќљт.25.03.2011 №709)
Ќарори мазкур нисбати кўдакони ятиму бепарастор дар мувофиќа бо маќомоти васояту парасторї ќабул карда мешавад.

Маќомоти мањаллии идораи маориф бо мувофиќаи маќомоти мањаллии њокимияти давлатї масъалаи бо кор таъмин намудан ё ба мактаби дигар гузаронидани чунин хонандагонро њал менамояд.

Тарбия ва тањсили кўдакони ятиму бепарастор дар мактабњои тањсилоти умумии муќаррарї ё дар хонаи бачагон, мактаб – интернатњо ташкил карда мешавад.

Дар сурати мављуд будани заминаи зарурии моддї дар муассисаи таълимии миёнаи умумї тањсилоти ибтидоии касбиро низ ташкил кардан мумкин аст.

Муассисањои тањсилоти миёнаи умумие, ки барои фаъолияти касбомўзї иљозатнома (литсензия) доранд, метавонанд дар асоси шартнома бо ташкилотњо тайёрии ибтидоии касбии хонандагонро њамчун хизматрасонии таълимии иловагї, аз љумла пулакї, ба роњ монанд.

Тайёрии ибтидоии касбї дар муассисањои таълимии миёнаи умумї дар њар њолат танњо бо розигии хонандагон ва падару модари (шахсоне, ки онњоро иваз мекунанд) онњо ташкил карда мешавад.
Тайёрии њарбї дар муассисањои таълимии тањсилоти миёнаи умумї, сарфи назар аз шакли ташкилию њуќуќї, бо хонандагони љинси мард дар давоми ду соли охири тањсил ва як маротиба гузаронидани љамъомади таълимии њарбї аз рўи барномаи таълимие, ки Вазорати маорифи Љумњурии Тољикистон дар мувофиќа бо Вазорати мудофиаи Љумњурии Тољикистон тасдиќ менамояд, ба роњ монда мешавад.(ќљт 05.08.2009, №545) 
Моддаи 18. Тањсилоти ибтидоии касбї

Тањсилоти ибтидоии касбї ба шањрвандон мувофиќи майлу хоњиш ва ќобилияташон дар заминаи тањсилоти умумии  асосї ва миёнаи умумї тавассути литсейњои касбї, омўзишгоњњои касбї, омўзишгоњњои махсуси касбї, комбинатњои таълимї, марказњо ё дигар муассисањои таълимии ба инњо баробар дода мешавад.

Шањрвандоне, ки тањсилоти умумии асосї надоранд, ба курсњои таълимї барои гирифтани касб ќабул карда мешаванд.

Тањсилоти ибтидоии касбї аз рўи ихтисосњои алоњида имкон дорад дар заминаи  тањсилоти миёнаи умумї амалї гардонда шавад.

Тањсилоти ибтидоии касбиро инчунин дар мактабњои таълимии назди ширкату љамъиятњои хољагидорї, кооперативњои истењсолї, корхонањои воњид, ташкилотњои ѓайритиљоратии давлатї ва ѓайридавлатї, аз љумла хусусї, гирифтан мумкин аст.

Тањсили шањрвандон дар муассисањои тањсилоти ибтидоии касбии давлатї мувофиќи фармоиши давлатї ба таври ройгон сурат мегирад. Шахсоне, ки дар муассисањои мазкур илова ба фармоиши давлатї тањсил мекунанд, дар асоси шартнома пулакї таълим мегиранд.

Дар муассисањои тањсилоти ибтидоии касбї шањрвандон метавонанд барномањои таълими миёнаи умумиро низ омўзанд.

Моддаи 19. Тањсилоти миёнаи касбї

Шањрвандон метавонанд дар муассисањои тањсилоти миёнаи касбї (техникумњо, омўзишгоњњо, коллељњо ва дигар муассисањои таълимии ба инњо баробар) дар заминаи тањсилоти умумии асосї ва миёнаи умумї, ибтидоии касбї ихтисос гиранд. Хатмкардагони чунин муассисањои таълимї тањсилоти миёнаи касбї мегиранд.

Шањрвандоне, ки тањсилоти умумии асосї доранд, баробари тањсилоти миёнаи касбї метавонанд тањсилоти миёнаи умумї низ гиранд.

Мўњлати тањсил дар муассисањои тањсилоти миёнаи касбї барои шахсони дорои тањсилоти умумии асосї то 4 сол ва  барои шахсони дорои тањсилоти миёнаи умумї то 2 сол муќаррар карда мешавад. (ќљт.25.03.2011 №709)
Тањсили шањрвандон дар муассисањои тањсилоти миёнаи касбии давлатї мувофиќи фармоиши давлатї дар асоси озмун ба таври ройгон сурат мегирад. Шахсоне, ки дар муассисањои мазкур илова ба фармоиши давлатї тањсил мекунанд, дар асоси шартнома пулакї таълим мегиранд.

Шањрвандоне, ки тањсилоти миёнаи касбї доранд, имконияти идомаи тањсилро дар муассисањои олии касбї мувофиќи ихтисос пайдо менамоянд. Мўњлати тањсили чунин шањрвандонро дар муассисаи олии касбї маќомоти идораи муассисаи мазкур дар мувофиќа бо маќомоти љумњуриявии давлатии идораи маориф муайян менамояд.

Моддаи 20. Тањсилоти олии касбї

Тањсилоти олии касбї дар Љумњурии Тољикистон дар заминаи тањсилоти миёнаи умумї, ибтидоии касбї, миёнаи касбї ва коллељњои мактабњои олии касбї дар муассисањои тањсилоти олии касбии давлатї ва ѓайридавлатї, аз љумла хусусї, амалї гардонда мешавад.

Тањсили шањрвандон дар муассисањои тањсилоти олии касбии давлатї мувофиќи фармоиши давлатї дар асоси озмун ба таври ройгон сурат мегирад. Шахсоне, ки дар муассисањои мазкур илова ба фармоиши давлатї тањсил мекунанд, дар асоси  озмун ва шартнома пулакї таълим мегиранд.

Шањрвандон њуќуќ доранд дар муассисањои тањсилоти олии касбии давлатї дар асоси шартнома пулакї тањсилоти дуюми олї гиранд.

Тањсилоти олии касбї тавассути донишгоњњо, академияњо, донишкадањо ва дигар муассисањои олии касбии ба инњо баробар гирифта мешавад.

Дар Љумњурии Тољикистон донишгоњњо дар баробари филиалњо метавонанд воњидњои дигари сохторї – донишкадањо ва академияњои таълимї дошта бошанд. (ќљт 18.06.08, №407)
Муассисањои олии касбї дар Љумњурии Тољикистон дар шакли комплексњои таълимию илмї ё таълимии илмию истењсолї вуљуд дошта метавонанд.

Дар муассисањои тањсилоти олии касбии давлатї бо маќсади аз њисоби донишљўён тайёр намудани афсарони эњтиётии Ќуввањои Мусаллањи Љумњурии Тољикистон кафедрањои њарбї ташкил кардан мумкин аст. Кафедрањои њарбї ба сохтори  муассисањои тањсилоти олии касбии давлатї дохил мебошанд.

Ташкил ва ба роњ мондани таълим дар кафедрањои њарбии муассисањои тањсилоти олии касбии давлатї мувофиќи низомномаи махсус, ки Њукумати Љумњурии Тољикистон тасдиќ мекунад, муайян мегардад.

Моддаи 21. Тањсилоти касбии баъд аз муассисаи олии таълимї 

Тањсилоти касбии баъд аз муассисаи олии таълимї ба шањрвандон имконият  медињад, ки дараљаи тањсилоти худро дар заминаи тањсилоти олии касбї инкишоф дињанд. «ќљт 19.05.09 №529»
Барои тайёр кардани кадрњои илмї ва илмию омўзгорї муассисањои тањсилоти олии касбї ва муассисањои илмие, ки дорои манбаи илмї, заминаи лозимии моддию техникї мебошанд ва аз аккредитатсияи давлатї гузаштаанд, метавонанд магистратура, аспирантура (ординатура), докторантура ва вазифаи ходимони илмиро љорї намоянд.

Тавассути сохторњои мазкур тањсилоти касбии баъд аз муассисаи олии таълимиро дарёфт кардан мумкин аст. «ќљт 19.05.09 №529»
Фаъолияти илмї дар сохторњои мазкури муассисањои тањсилоти олии касбї тибќи ќонунгузории Љумњурии Тољикистон ба роњ монда мешавад.

Моддаи 22. Тањсилоти иловагї

Тањсилоти иловагиро шахс њангоми тањсил дар муассисањои таълимї, баъд аз хатми муассиса ва ё баъди гирифтани диплом ба таври ройгон ё пулакї соњиб шуда метавонад.

Тањсилоти иловагї дар мактабњои тањсилоти умумї ва касбии муќаррарї берун аз барномањои асосии таълимї ё дар муассисањои тањсилоти иловагї амалї мегардад.

Ба муассисањои тањсилоти иловагї тааллуќ доранд:

академияњои хурди илмї, ќасрњо, стансияњо, клубњо ва марказњои эљодии кўдакону наврасон;

мактабњои варзишии кўдакону наврасон;

мактабњои њунарї, бадеї, мусиќї ва рассомї;

курсњои дўзандагї, наќќошї, ронандагї;

муассисањои солимгардонї ва дигар муассисањо.

Тањсилоти иловагї ба принсипњои интихоби ихтиёрии навъи муассисањои иловагї ва тањсилот, майлу хоњиши хонандагон, донишљўён асос ёфта, бе мањдудият барои тамоми шањрвандон пешнињод мегардад.

Тањсилоти иловагї, такмили ихтисос ва бозомўзии кормандони соњаи маориф дар муассисањои тањсилоти иловагии давлатї ройгон аст.

Тањсилоти иловагї, ки хонандагон, донишљўёни муассисањои тањсилоти касбї дар курсњои кўтоњмуддат мегиранд, тибќи шартнома пулакї ташкил карда мешавад.

Мазмун ва шакли фаъолияти муассисањои тањсилоти иловагї дар асоси Оинномаи муассисањои тањсилоти иловагї муайян карда мешавад. (ќљт.25.03.2011 №709)
Моддаи 23. Тањсилоти махсус

Тањсилоти махсус њамчун ќисми таркибии системаи тањсилоти Љумњурии Тољикистон тарбия, тањсил ва офияти (реабилитатсияи) тиббию иљтимоии кўдакону наврасонеро, ки ба табобати тўлонї эњтиёљ доранд ва гирифтори иллати љисмонї, рўњї мебошанд ва ё рафтори онњо барои љамъият хавфнок њисобида мешавад, таъмин менамояд.

Барои кўдакон ва наврасоне, ки ба табобати тўлонї эњтиёљ доранд, мактабњои таълими умумии солимгардонии санаторї, мактаб-интернатњои санаторї, хонањои санатории бачагона ташкил карда мешавад.

Барои кўдакон ва наврасони гирифтори иллати љисмонї, рўњї, ки дар мактабњои таълими умумии муќаррарї имкони тањсил надоранд, мактабњои махсуси таълими умумї, мактаб-интернатњо ва синфњои махсус таъсис дода мешаванд. Мактабњои мазкур таълиму тарбия, табобат ва офияти (реабилитатсияи) тиббию иљтимоии њамин гуна кўдакону наврасонро таъмин намуда, онњоро ба мењнати муфиди љамъиятї омода месозанд.

Ташхиси кўдакон ва наврасони гирифтори иллати љисмонї, рўњиро дар њузури падару модари (шахсоне, ки онњоро иваз мекунанд) онњо комиссияњои тиббию омўзгорї, ки бо ќарори маќомоти мањаллии њокимияти давлатї таъсис дода мешаванд, мегузаронанд.

Барои наврасони аз 10 – сола боло, ки ахлоќу рафтори онњо барои љамъият хавфнок буда, ба шароити алоњидаи таълиму тарбия мўњтољанд ва муносибати махсуси омўзгориро талаб мекунанд, муассисањои мухталифи махсуси таълиму тарбия, ки офияти (реабилитатсияи) тиббию иљтимоии онњоро таъмин мекунанд, таъсис дода мешавад. Ба муассисањои мазкур наврасон бо ќарори маќомоти мањаллии њокимияти давлатї ва ё бо ќарори суд равон карда мешаванд.

Тањсилоти махсус дар асоси наќша, барнома ва технологияи муосири таълим, ки вобаста ба намуд ва дараљаи тамоюли иллати љисмонї, рўњии кўдакону наврасон тањия мегарданд, љараён мегирад.

Мўњлати таълими махсуси умумии њатмиро маќомоти давлатии идораи маориф вобаста ба намуд ва дараљаи тамоюли иллати љисмонї, рўњии кўдакону наврасон муайян мекунанд.

Тањсилоти касбии хатмкардагони муассисањои тањсилоти махсус дар асоси фењристи самт ва ихтисосњои тањсилоти касбї, ки ба њамин гурўњи хатмкардагон мувофиќ мебошанд, дар мактабњои махсус ё дар мактабњои муќаррарии системаи тањсилоти ибтидоии касбї ва миёнаи касбї ташкил карда мешавад.

Тарбия ва тањсили кўдакону наврасон дар муассисањои тањсилоти махсус ройгон аст.

Моддаи 24. Њуљљатњо дар бораи тањсилот

Муассисањои таълимие, ки (ба истиснои муассисањои томактабї) мутобиќи ќонунгузории Љумњурии Тољикистон аз аккредитатсияи давлатї гузаштаанд, ба хатмкунандагоне, ки аз аттестатсияи нињої мегузаранд, њуљљати намунаи давлатї дар бораи тањсилот медињанд. «ќљт 19.05.09 №529» 
Муассисањои таълимии Љумњурии Тољикистон ба шањрвандон намудњои зерини њуљљатњоро медињанд:

шањодатнома дар бораи тањсилоти умумии асосї - барои хатмкунандагони мактабњои умумии асосї (синфи 9) («10»-аз 01.09.2011, мавриди амал карор дода шаванд; (ќљт 21.07.2010 №634)
шањодатнома дар бораи тањсилоти миёнаи умумї – барои хатмкунандагони мактабњои миёнаи умумї (синфњои 11(12) («12 ( 13)»- аз 01.09.2016, мавриди амал карор дода шаванд); (ќљт 21.07.2010 №634)
шањодатнома дар бораи  касб (дараља, синф, гурўњ) ба шахсоне, ки аз рўи муќаррароти пешбинишуда касб омўхтаанд;

диплом дар бораи тањсилоти ибтидоии касбї – барои хатмкунандагони мактабњои тањсилоти ибтидоии касбї;

диплом дар бораи тањсилоти миёнаи касбї – барои хатмкунандагони мактабњои тањсилоти миёнаи касбї;

диплом дар бораи тањсилоти олии касбї (бакалавр, мутахассис, магистр).

Аз рўи натиљаи њимояи корњои тахассусї (рисолаи илмї, маљмўи корњои илмї) бо тартиби муќарраршуда дипломи номзади илм ё дипломи доктори илм дода мешавад.

Аз рўи натиљаи фаъолияти илмию педагогї дар муассисањои тањсилоти олии касбї бо тартиби муќарраршуда шањодатномаи профессори кафедра ё профессор аз рўи ихтисос, дотсенти кафедра ё дотсент аз рўи ихтисос ва шањодатномаи ходими калони илмї дода мешавад.

Ба шахсоне, ки ин ё он зинаи тањсилотро (ба истиснои тањсилоти умумии асосї) пурра ба охир нарасонидаанд, гувоњнома (справка) ва ба шахсоне, ки тањсилоти иловагї мегиранд, сертификат дода мешавад.

Хонандагони њама навъи муассисањои тањсилоти умумї, ки синфи 9 – ро («10»-аз 01.09.2011, мавриди амал ќарор додн шаванд)  бо бањои 5 (аъло) хатм кардаанд ва њангоми тањсил дар синфњои 10, 11, (12)   («11, 12 (13) - аз 01.09.2016, мавриди амал ќарор дода шаванд) бо бањои аъло тањсил намуда, имтињоноти хатмкуниро бо бањои аъло супорида ва дорои рафтори намунавианд, бо медали тилло мукофотонида, ба онњо шањодатномаи намунаи махсус дода мешавад. (ќљт 21.07.2010 №634)
Ба хатмкунандагони њама навъи муассисањои тањсилоти умумї, ки синфи 9 – ро («10»-аз 01.09.2011, мавриди амал ќарор дода  шаванд ) бо бањои 5 (аъло) хатм кардаанд ва њангоми тањсил дар синфњои 10, 11, (12)  (“11, 12 (13)”-  аз 01.09.2016, мавриди амал ќарор дода шаванд) бо бањои аъло хонда, дорои рафтори намунавианд, лекин на бештар аз ду фан бањои солонаи 4 (хуб) дошта, аммо аз фанњои дигар бањои љамъбастии 5 (аъло) доранд ва имтињонњои хатми синфи 11,12– ро (“12 (13)” )”-  аз 01.09.2016, мавриди амал ќарор дода шаванд) бо бањои 5 (аъло) супоридаанд, бо медали нуќра мукофотонида, ба онњо шањодатномаи намунаи махсус дода мешавад. (ќљт 21.07.2010 №634)
Ба хонандагоне, ки муассисањои тањсилоти умумии асосї (синфњои 1-90) –ро (“1-10аз 01.09.2011), мавриди амал ќарор дода шаванд) бо бањои аъло хатм мекунанд, шањодатномаи аъло дода мешавад. (ќљт 21.07.2010 №634)    
Ба шањрвандоне, ки муассисањои миёнаи касбї ва олии касбиро бо бањои аъло хатм мекунанд, дипломи аъло дода мешавад.

Тартиби пешнињоди шањодатномаи аъло ва дипломи аъло, бо медали тилло, нуќра мукофотонидани хонандагон, инчунин имтиёзњои ба њуљљатњои мазкур вобастаро маќомоти љумњуриявии давлатии идораи маориф дар асоси Низомномаи тасдиќнамудаи Њукумати Љумњурии Тољикистон муќаррар менамояд.

Ба хатмкардагони муассисањои олии касбї дар баробари диплом нишони сарисинагии намунаи муќарраршуда супурда мешавад.

Њуљљати намунаи давлатї дар бораи дараљаи тањсилот, ки бо мўњри муассисаи таълимии дахлдор тасдиќ шудааст, яке аз шартњои асосии давом додани тањсил дар зинањои минбаъдаи тањсилот ба њисоб меравад.

Шањрвандони Љумњурии Тољикистон мутобиќи тахассуси дар њуљљатњои намунаи давлатї оид ба тањсилоти ибтидоии касбї, миёнаи касбї ва олии касбї нишондодашуда, инчунин дараљаи илмии дар њуљљатњои намунаи давлатї оид ба Тањсилоти касбии баъд аз муассисаи олии таълимї нишондодашуда њуќуќ доранд ба фаъолияти касбї, аз љумла дар вазифањое, ки барои онњо талаботи тахассусї ба дараљаи тањсилот муќаррар гардидааст, машѓул шаванд.

Муассисањои таълимии ѓайридавлатии аз аккредитатсияи давлатї гузашта, аз љумла хусусї, ба хатмкунандагони худ дар бораи хатм кардани ин муассиса намудњои њуљљатњоеро месупоранд, ки дар њамин модда номбар шудаанд ва онњо баробари њуљљатњои намунаи давлатї эътибор доранд.

Муассисањои ѓайридавлатї то замони аз аккредитатсияи давлатї гузаштан њуљљат дар бораи тањсилотро бо мўњр тасдиќ мекунанд ва ин њуљљат барои идомаи тањсил ё барои бо кор таъмин шудан дар соњањои ѓайридавлатї, аз љумла хусусии муносибатњои љамъиятї баробари њуљљатњои намунањои давлатї эътибор дорад.

Дар Љумњурии Тољикистон њуљљатњои дараљаи тањсилоти дигар давлатњо ба шарте эътироф мегарданд, ки агар онњо бо Љумњурии Тољикистон шартномаи дахлдор дошта бошанд.

Њуљљатњои дараљаи тањсилоти давлатњоеро, ки бо Љумњурии Тољикистон дар бораи баробарэътирофии њуљљатњои тањсилот шартнома надоранд, комиссияи нострификатсионии маќомоти љумњуриявии давлатии идораи маориф санљида, баробарарзишии (эквивалентнокии) онњоро муайян менамояд.

Моддаи 25. Бо кор таъмин кардани хатмкардагони муассисањои тањсилоти касбї

Хатмкардагони шўъбањои рўзонаи муассисањои тањсилоти касбї мутобиќи санадњои меъёрии њуќуќии Љумњурии Тољикистон бо кор таъмин карда мешаванд.

Шањрвандоне, ки муассисањои таълимии давлатиро хатм кардаанд, мувофиќи роњхати маќомоти дахлдор ва шартномаи тарафайн на камтар аз се сол аз рўи ихтисос бояд кор кунанд.

Моддаи 26. Ташкили раванди таълиму тарбия

Муассисањои таълимї раванди таълиму тарбияро мустаќилона ташкил карда, онро ба воситаи наќшаи таълим, љадвали солонаи тањсил ва љадвали дарсњо, ки мутобиќи наќшаи намунавии таълимии аз тарафи маќомоти љумњуриявии давлатии идораи маориф тартибдодашуда тасдиќ карда мешаванд, танзим менамоянд.

Маќомоти љумњуриявии давлатии идораи маориф, маќомоти мањаллии њокимияти давлатї, маќомоти худидоракунии мањаллї, маќомоти мањаллии идораи маориф наметавонанд наќшаи таълим ва љадвали дарсњоро, ки муассисаи таълимї тасдиќ кардааст, таѓйир дињанд.

Дар муассисаи таълимї интизом дар асоси эњтироми шаъну эътибори хонандагон, тарбиягирандагон, донишљўён, омўзгорон ба роњ монда мешавад. Истифодаи усулњои зўроварии љисмонию рўњї нисбати онњо норавост.

Дар муассисањои таълимї, сарфи назар аз шакли ташкилию њуќуќї ва моликият, аз иљрои вазифаи асосї дур сохтани кормандони соњаи омўзгорї, љалби хонандагон, тарбиягирандагон, донишљўён, аспирантњо ба корњои кишоварзї ва дигар корњои ба таълиму тарбия вобаста набуда, манъ аст.

Дар њамаи намудњои муассисањои таълимї, сарфи назар аз шакли ташкилию њуќуќї (ба истиснои муассисањои тањсилоти олии касбї ва Тањсилоти касбии баъд аз муассисаи олии таълимї) овардан ва истифода бурдани телефони мобилї манъ аст. Дар муассисањои тањсилоти олии касбї ва Тањсилоти касбии баъд аз муассисаи олии таълимї аз љониби донишљў, докторант, аспирант, унвонљў ва омўзгор истифода бурдани телефонњои мобилї дар раванди таълим манъ аст. «ќљт 26.03.09 №488»

Падару модари (шахсоне, ки онњоро иваз мекунанд) хонандагон, тарбиягирандагон метавонанд бо рафти таълиму тарбия, инчунин бо бањои хониши фарзандон шинос шаванд.

Дар системаи маориф имкон дорад хадамоти давлатии психологї, тиббию омўзгорї амал кунад.

БОБИ 3. 

Идоракунии системаи маориф

Моддаи 27. Маќомоти идоракунии системаи маориф

Идоракунии системаи маорифи Љумњурии Тољикистон хусусияти давлатию љамъиятї дошта, мутобиќи Конститутсияи (Сарќонуни) Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон ва Оинномаи муассисањои таълимї амалї гардонда мешавад.

Маќомоти идоракунии системаи маориф дар Љумњурии Тољикистон аз инњо иборат аст:

Њукумати Љумњурии Тољикистон;

маќомоти љумњуриявии давлатии идораи маориф;

вазорату идорањои Љумњурии Тољикистон, ки муассисањои таълимию тарбиявї доранд;

маќомоти иљроияи мањаллии њокимияти давлатї ва маќомоти худидоракунии мањаллї;

маќомоти мањаллии идораи маориф.

Идоракунии муассисањои таълимии ѓайридавлатиро муассис (муассисон) ё бо супориши ў Шўрои сарпарастон тибќи Низомномаи намунавии тасдиќкардаи Њукумати Љумњурии Тољикистон ва Оинномаи муассиса амалї менамояд. (ќљт.25.03.2011 №709)
Моддаи 28. Салоњияти Њукумати Љумњурии Тољикистон дар соњаи маориф

Њукумати Љумњурии Тољикистон:

роњбарии самараноки соњаи маорифро таъмин мекунад;

бо пешнињоди вазорату идорањо оид ба таъсис, азнавташкилдињї ва барњамдињии муассисањои тањсилоти умумї, миёнаи касбї ва олии касбии дорои маќоми љумњуриявї, муассисањои махсуси таълиму тарбия, Академияи тањсилоти Тољикистон ва сохторњои он ќарор ќабул мекунад; (ќљт.25.03.2011 №709)
барномањои давлатї, байнидавлатї ва байналмилалии инкишофи соњаи маорифро тањия, баррасї ва тасдиќ намуда, татбиќи ин  барномањоро аз љињати моддию техникї ва молиявї таъмин менамояд;

тартиби гузаронидани аттестатсия, аккредитатсияи давлатии муассисањои таълимї, тартиби аттестатсияи кормандони соњаи омўзгорї ва илмии муассисањои таълимиро муайян мекунад;

фењристи касбу ихтисосњоеро, ки бо тарзи экстернат гирифтани онњо манъ аст, тасдиќ менамояд;

тартиби таъсис, азнавташкилдињї ва барњамдињии дигар муассисањои таълимии давлатиро муќаррар менамояд;

фењристи самт ва ихтисосњои  тањсилоти  касбиро муайян мекунад;

меъёри маблаѓгузории системаи маориф, тартиби маблаѓгузории буљетии муассисањои таълимии давлатї ва ѓайридавлатиро муайян мекунад;

ректорони муассисањои тањсилоти олии касбии давлатиро бо пешнињоди вазорату идорањои дахлдор ба вазифа таъин ва аз вазифа озод менамояд;

низомномаи намунавии муассисањои таълимии давлатї ва ѓайридавлатї, аз љумла хусусиро тасдиќ мекунад;

њуљљатњои намунаи давлатиро дар бораи тањсилот муайян намуда, Низомномаи пешнињоди шањодатномаи аъло ва дипломи аъло, бо медали тилло, нуќра мукофотонидани хатмкунандагони муассисањои таълимї, имтиёзњои ба њуљљатњои мазкур вобастаро тасдиќ мекунад;

андозаи њадди аќали меъёри (ставкаи) музди кор ва маоши вазифавии омўзгорони муассисањои таълимї, меъёр ва тартиби пешнињоди имтиёзњо ва стипендияро барои кормандони илмию омўзгорї , хонандагон, донишљўён, аспирантњо, докторантњо ва муњаќќиќони ба вазифаи ходимони илмї гузаронидашуда, андозаи маблаѓњои таълими иловагиро муайян менамояд;

системаи ягонаи маълумоти омории соњаи маорифро ташкил медињад.

Моддаи 29. Салоњияти маќомоти љумњуриявии давлатии идораи маорифи Љумњурии Тољикистон

Маќомоти љумњуриявии давлатии идораи маорифи Љумњурии Тољикистон:

сиёсати давлатиро дар соњаи маориф амалї мегардонад;

раванди таълимро дар асоси стандартњои давлатии тањсилот дар муассисањои таълимии  Љумњурии Тољикистон, сарфи назар аз шакли ташкилию њуќуќї ва моликият, назорат  мекунад;

дар бораи њамкорї дар соњаи маориф мутобиќи тартиби муќарраршуда шартнома ва дигар санадњоро ба имзо мерасонад;

низомномањои намунавии муассисањои таълимиро тањия намуда, барои тасдиќ ба Њукумати Љумњурии Тољикистон пешнињод мекунад;

дар асоси низомномањои намунавии муассисањои таълимї низомномањоеро, ки фаъолияти муассисањои мазкурро танзим менамоянд, тањия ва тасдиќ мекунад;

оид ба таъсис, азнавташкилдињї ва барњамдињии муассисањои тањсилоти умумї, миёнаи касбї ва олии касбии дорои маќоми љумњуриявї, муассисањои махсуси таълиму тарбияи сохтори Вазорат, Академияи тањсилоти Тољикистон ва сохторњои он ба Њукумати Љумњурии Тољикистон таклиф пешнињод менамояд; (ќљт.25.03.2011 №709)
барои фаъолияти таълимї иљозатнома (литсензия) медињад; (ќљт 28.12.05, №143)
стандартњои давлатии тањсилотро тањия ва барои тасдиќ ба Њукумати Љумњурии Тољикистон пешнињод менамояд;

наќшањо ва барномањои таълимии намунавиро барои муассисањои таълимии Љумњурии Тољикистон дар асоси стандартњои давлатии тањсилот тањия ва тасдиќ карда, риояи онњоро аз тарафи муассисањои таълимї, сарфи назар аз шакли ташкилию њуќуќї ва моликият, мансубияти соњавї, назорат менамояд;

тањия, тасдиќ ва нашри китобњои дарсї, васоити таълимї ва маводи таълимию методиро ташкил мекунад;

масъалањои таъмин ва љобаљогузории кадрњоро баррасї ва њал  намуда, мазмун ва тартиби такмили ихтисоси кормандони соњаи омўзгориро муайян мекунад ва онњоро аз аттестатсия мегузаронад;

дар њамоњангї бо вазорату идорањои марбутаи Љумњурии Тољикистон санадњои меъёрии њуќуќиро доир ба таъминоти моддию молиявии муассисањои таълимї, меъёри (ставкаи) музди кор ва маоши вазифавии кормандони онњо тањия намуда, ба маќомоти болої барои тасдиќ пешнињод менамояд;

бо маќсади муќаррар намудани мазмун, дараља ва сифати тайёр кардани мутахассисон тибќи талаботи стандарти давлатии тањсилот дар њар  5 сол дар асоси Низомномаи муќарраршуда аттестатсияи давлатии муассисањои таълимиро ташкил менамояд;

тибќи натиљаи  аттестатсияи давлатї бо маќсади муќаррар намудани маќоми (статуси) муассисањои таълимї дар њар 5 сол дар асоси Низомномаи муќарраршуда аккредитатсияи давлатии муассисањои таълимиро амалї мегардонад ва ба онњо вараќаи аккредитатсия медињад;

бо пешнињоди ректорони муассисањои олии касбї, муовинони онњо, инчунин роњбарони муассисањои тањсилоти ибтидоии касбї, миёнаи касбї, мактаб - интернатњои дорои маќоми љумњуриявї ва дигар муассисањои махсуси сохтори вазоратро ба вазифа таъин ва аз вазифа озод мекунад;

роњбарони муассисањо ва ташкилотњои сохтории худро ба вазифа таъин ва аз вазифа озод мекунад;

роњбарони идорањо ва шўъбањои маорифи вилоят, шањр ва ноњияро бо розигии хаттии раиси вилоят, шањр ва ноњияи дахлдор ба вазифа таъин ва аз вазифа озод менамояд;  (ќљт 22.12.06,№222)

ба таъсиси магистратура, аспирантура, докторантура ва  кушодани вазифаи ходимони илмї дар муассисањои олии касбї, сарфи назар аз шакли ташкилию њуќуќї ва моликият, мансубияти соњавии онњо, Академияи тањсилоти Тољикистон ва донишкадаи такмили ихтисос иљозат медињад; (ќљт.25.03.2011 №709)
ќоидањои умумии ќабули хонандагон ва донишљўёнро дар муассисањои тањсилоти умумї ва касбї, сарфи назар аз шакли ташкилию њуќуќї ва моликият, мансубияти соњавии онњо, тањия ва тасдиќ карда, риояи онњоро таъмин менамояд;

дар мувофиќа бо Вазорати корњои хориљии Љумњурии Тољикистон ташкили тањсили шањрвандони љумњуриро дар хориљи кишвар ба роњ мемонад;

бозомўзї, такмили ихтисос ва тањсилоти иловагии  кормандони соњаи маорифро ташкил ва таъмин менамояд;

фаъолияти муассисањои таълимї ва тарбиявии соњаи маорифро таъмин ва назорат намуда, аз маблаѓњои дар ихтиёраш буда онњоро маблаѓгузорї мекунад;

њамоњангии фаъолияти маќомоти идораи маориф, муассисањои таълимиро, сарфи назар аз шакли ташкилию њуќуќї, моликият ва мансубияти соњавии онњо, таъмин менамояд.

Моддаи 30. Салоњияти вазорату идорањои дигар дар соњаи маориф

Вазорату идорањои дигари Љумњурии Тољикистон дар соњаи маориф:

оид ба таъсис, азнавташкилдињї ва барњамдињии муассисањои тањсилоти умумї, ибтидоии касбї,миёнаи касбї, олии касбї ва тањсилоти касбии баъд аз муассисањои олии таълимї дорои маќоми љумњуриявї, муассисањои махсуси таълиму тарбияи соњаи худ ба Њукумати Љумњурии Тољикистон  таклиф пешнињод менамоянд; «ќљт 19.05.09 №529»
бо пешнињоди ректорони муассисањои олии касбї ва тањсилоти касбии баъд аз муассисањои олии таълимї муовинони онњо, инчунин роњбарони муассисањои тањсилоти ибтидоии касбї, миёнаи касбї ва тањсилоти махсуси сохтори худро ба вазифа таъин ва аз вазифа озод менамоянд; «ќљт 19.05.09 №529»
раванди таълимро дар асоси стандартњои давлатии тањсилот дар муассисањои таълимии соњаи марбута таъмин мекунанд;

наќшаю барномањои таълимї, китобњои дарсии муассисањои таълимии соњањои марбутаро тањия намуда, барои тасдиќ ба маќомоти љумњуриявии давлатии идораи маориф пешнињод менамоянд ва нашри онњоро ба роњ мемонанд;

бозомўзї ва такмили ихтисос, аттестатсияи кормандони соњаи омўзгории муассисањои таълимии сохтори худро ташкил ва таъмин менамоянд;

фаъолияти муассисањои таълимї ва тарбиявии сохтори худро таъмин ва назорат намуда, аз маблаѓњои дар ихтиёрашон буда онњоро маблаѓгузорї мекунанд.

Моддаи 31. Салоњияти маќомоти мањаллии њокимияти давлатї

Маќомоти мањаллии њокимияти давлатї:

сиёсати давлатиро дар соњаи маориф дар мањалњо амалї менамоянд, барномањои минтаќавии инкишофи соњаи маорифро бо назардошти хусусиятњои миллї, иљтимої, фарњангї, демографї ва ѓайра тањия намуда, амалї мегардонанд;

маќомоти дахлдори давлатии идораи маорифро ташкил ва роњбарии умумии онњоро амалї менамоянд; (ќљт 22.12.06, №217)
муассисањои тањсилоти умумї, ибтидоии касбї ва иловагии давлатиро, ки маќоми мањаллї доранд, дар мувофиќа бо маќомоти љумњуриявии давлатии идораи маориф ва дигар маќомоти марбута таъсис, аз нав ташкил  ва барњам медињанд;

буљети мањаллї, аз љумла буљети маориф ва фондњои дахлдори инкишофи маорифро ташаккул дода, меъёрњои мањаллии маблаѓгузории системаи маорифро тањия ва тасдиќ менамоянд;

шароити мусоиди инкишофи заминаи моддию техникии муассисањои таълимї ва ташкилотњои мањаллии маорифро таъмин менамоянд;

 имтиёзњои иловагиро бо маќсади њавасмандгардонии рушди маориф муќаррар мекунанд; «ќљт 19.05.09 №529» 
аз њисоби маблаѓњои худ меъёрњои иловагї ва шаклњои таъмини моддии хонандагон, тарбиягирандагон, донишљўён ва кормандони соњаи омўзгории муассисањои таълимиро муќаррар мекунанд;

бозомўзї, такмили ихтисос ва тањсилоти иловагии  кормандони соњаи омўзгориро дар робита бо маќомоти љумњуриявии давлатии идораи маориф ташкил ва маблаѓгузорї менамоянд;

хонандагони (тарбиягирандагони) муассисањои таълимии давлатиро бо хизматрасонии ройгон ва (ё) имтиёзноки тиббї таъмин мекунанд.

Моддаи 32. Салоњияти маќомоти мањаллии идораи маориф

Маќомоти мањаллии идораи маорифи вилоятњо, шањрњо, ноњияњо:

муассисањои таълимиро, ки аз буљети мањаллї маблаѓгузорї мешаванд, намояндагї мекунанд;

кўдакони синни томактабї ва мактабиро ба њисоб гирифта, тањсили онњоро то дарёфти тањсилоти умумии асосї ташкил мекунанд;

васояту парастории кўдакони ноболиѓро, ки аз парастории падару модар (шахсоне, ки онњоро иваз мекунанд) мањрум мондаанд, муќаррар намуда, онњоро дар хонањои кўдакон ё интернатњо љойгир мекунанд, дигар васї ё парасторро таъин мекунанд ва фаъолияти онњоро тањти назорат мегиранд;

мутобиќати мазмуни раванди таълиму тарбияро ба талаботи стандартњои давлатии тањсилот дар муассисањои таълимии сохтори мањаллї, сарфи назар аз шаклњои ташкилию њуќуќї ва моликият, мансубияти соњавии онњо дар доираи салоњияти худ таъмин мекунанд;

бо супориши маќомоти болоии идораи маориф аттестатсияи кормандони соњаи маорифро гузаронда, ба онњо дараљањои тахассусї медињанд;

супориши давлатии таълимро дар асоси озмун оид ба тайёр кардани коргарон ва мутахассисон дар муассисањои касбомўзї, литсей ва коллељњои касбомўзии мањаллї иљро мекунанд;

роњбарони муассисањои давлатии таълиму тарбияи томактабї, муассисањои тањсилоти умумї, ибтидоии касбї ва иловагиро, ки аз буљети мањаллї маблаѓгузорї мешаванд, дар мувофиќа бо маќомоти мањаллии њокимияти давлатї, инчунин муовинони роњбарони муассисањои мазкурро дар мувофиќа бо роњбарони онњо ба вазифа таъин ва аз вазифа озод мекунанд;

ба маќомоти болої дар бораи масъалањои тањсилоти томактабї, тањсилоти умумї, ибтидоии касбї, миёнаи касбї ва иловагї њисоботи оморї пешнињод менамоянд;

оинномањои муассисањои таълимии давлатиро, ки аз буљети мањаллї маблаѓгузорї мешаванд, тасдиќ мекунанд;

такмили ихтисоси омўзгоронро дар зинаи мањаллї тавассути шабакаи кабинетњои методї ба наќша мегиранд ва ташкил мекунанд;

дар доираи салоњияти худ муассисањои таълимиро аз аттестатсия мегузаронанд. «ќљт 19.05.09 №529» 
Моддаи 33. Салоњияти муассисањои таълимї

Ба салоњияти муассисањои таълимї дохил мешавад:

тањияи лоињаи Оиннома;

тањия ва тасдиќи ќоидањои тартиботи дохилї;

тањия ва тасдиќи наќшаи кории таълим, љадвали солонаи тањсил ва љадвали дарсњо;

ташаккул додани шумораи хонандагон ва тарбиягирандагон мутобиќи иљозатнома (литсензия) барои њуќуќи фаъолияти таълимї, агар санадњои меъёрии њуќуќии Љумњурии Тољикистон тартиби дигарро пешбинї накарда бошанд;

ташкил ва такмили таъмини методии раванди таълиму тарбия;

гузаронидани назорати зарурии сатњи пешрафт дар тањсил, аттестатсияи мобайнї ва љамъбастии хонандагон;

тасдиќи сохтори идораи муассисаи таълимї, љадвали вазифаю маош, таќсими ўњдадорињои вазифагї;

муќаррар кардани иловањо ба маоши вазифавии омўзгорони муассисањои таълимии давлатї, тартиб ва андозаи мукофотпулї мутобиќи санадњои меъёрии њуќуќии Љумњурии Тољикистон;

таъмини моддию техникї, љињозонидани муассисањои таълимии давлатї мутобиќи талаботи меъёрї;

љалб намудани манбаъњои молиявї ва воситањои моддии иловагї барои иљрои фаъолияти оинномавї бо тартиби муќарраркардаи ќонунгузории Љумњурии Тољикистон;

фароњам овардани шароити зарурї барои кори љузъу нуќтањои ташкилотњои хўроки умумї ва муассисањои тиббї, назорат ба кори онњо бо маќсади таъмини њифзи саломатии хонандагон, тарбиягирандагон ва кормандон;

сариваќт ба хонандагону тарбиягирандагоне, ки ба оилањои камбизоат тааллуќ доранд, додани имтиёзњои иловагї ва намудњои таъминоти моддї, ки ќонунгузории Љумњурии Тољикистон пешбинї кардааст;

мусоидат ба фаъолияти маќомоти худидоракунии муассисањои таълимї, омўзгорон;

амалї намудани дигар фаъолияте, ки Оинномаи муассисаи таълимї пешбинї кардааст.

Муассисањои таълимии ѓайридавлатї, аз љумла хусусї, њамчун ќисми таркибии системаи маорифи Љумњурии Тољикистон баробари муассисањои таълимии давлатї салоњият ва ањамият доранд.

Моддаи 34. Идоракунии муассисањои таълимии давлатї

Идоракунии муассисањои таълимии давлатї мутобиќи ќонунгузории Љумњурии Тољикистон ва њуљљатњо дар бораи  таъсиси онњо амалї гардонда мешавад.

Роњбарии умумии муассисаи таълимии давлатиро шўрои муассиса, роњбарии бевоситаро мудир, директор, ректор ё дигар сарвар иљро мекунад.

Роњбарони муассисањои давлатии тањсилоти томактабї, умумии асосї, миёнаи умумї, ибтидоии касбї, миёнаи касбї, олии касбї, касбии баъд аз муассисаи олии касбї, иловагї ва махсус мутобиќи тартиби муќарраршуда аз тарафи маќомоти марбутаи давлатї ба вазифа таъин ва аз вазифа озод карда мешаванд.

Тафриќаи салоњиятњои шўрои муассисаи таълимї ва роњбарии онро Оинномаи муассисаи таълимї танзим мекунад.

Ба роњбарони муассисањои таълимї ишѓоли дигар вазифањои роњбарикунанда, ба ѓайр аз роњбарии илмї, илмию методї дар дохили муассиса ё берун аз он манъ аст.

Дахолати маќомоти идораи давлатї ба фаъолияти таълимї, илмї, илмию методї, хољагидорию молиявї ва дигар фаъолияти муассисањои таълимии давлатї танњо дар мавридњои пешбининамудаи ќонунгузории Љумњурии Тољикистон имконпазир аст.

Моддаи 35. Идоракунии муассисањои таълимии ѓайридавлатї

Муассисаи таълимии ѓайридавлатї мутобиќи тартиботи муќаррарнамудаи ќонунгузории Љумњурии Тољикистон ва њуљљатњои муассиси он идора карда мешавад.

Идоракунии бевоситаи муассисаи таълимии ѓайридавлатиро муассиси он ё бо супориши он шўрои парасторон, ки муассис ташкил медињад, иљро мекунад.

Салоњияти шўрои парасторон, тартиби идоракунии дохилии муассисаи таълимии ѓайридавлатї, инчунин ќоидаи таъин ё интихоби роњбари муассисаи марбута, салоњияти онро муассиси муассисаи мазкур дар мувофиќа бо њайати омўзгорони он муайян мекунад.

Дар муассисањои таълимии ѓайридавлатї тибќи ќонунгузории Љумњурии Тољикистон маќомоти худидоракунии муассисањои таълимї омўзгорон таъсис дода шуда, фаъолият мекунанд.

Моддаи 36. Худидоракунии муассисањои таълимии давлатї

Маќомоти худидоракунии муассисањои таълимии давлатї (ассотсиатсияњо ва иттифоќњои муассисањои таълимии давлатї,  шўрои муассисаи таълимї, шўроњои омўзгорон, илмї, илмию методї, директорон, ректорон, донишљўён, аспирантњо, созмонњои талабагон, кумитањои парасторон, мушоњидон, падару модарон ва ѓайра) тадбирњои зеринро амалї мегардонанд:

манфиатњои омилњои раванди таълиму тарбияро ташаккул ва ифода намуда, њифзи онњоро таъмин менамоянд;

наќшаи фаъолияти молиявию хољагии муассисаи таълимиро муайян менамоянд;

вазъи молиявию хољагии муассисаи таълимиро назорат мекунанд.

Ба њайати маќомоти худидоракунии муассисањои таълимї чун ќоида намояндагони њайати профессорону муаллимон, донишљўён, аспирантњо, хонандагон ва иттињодияњои муассисањои таълимї, омузгорон дохил шуда метавонанд.

Моддаи 37. Асосњои илмї ва таъминоти илмии соњаи маориф

Соњаи маориф дар Љумњурии Тољикистон дар асоси комёбињои илму техника, фарњанг ва мутобиќи анъанањои миллї ва умумибашарї  инкишоф ва такмил меёбад.

Маќомоти давлатии идораи маориф якљоя бо Академияи илмњои љумњурї, Академияи тањсилоти Тољикистон, муассисањои илмї- тадќиќотї комёбињои илму техника ва фарњангро дар кори муассисањои таълиму тарбия љорї менамоянд. (ќљт.25.03.2011 №709)
Таъминоти илмии соњаи маорифро Академияи тањсилоти Тољикистон, муассисањои тањсилоти олии касбї, институтњои илмї– тадќиќотии соњавї, донишкадањои такмили ихтисос, дигар маќомоти илмию методї дар њамкорї бо иттињодияњои эљодї ва ширкатњои комили дахлдор амалї мегардонанд. (ќљт.25.03.2011 №709)
БОБИ 4. 

Њуќуќ ва вазифањои субъектњои раванди таълиму тарбия

Моддаи 38. Субъектњои  раванди таълиму тарбия

Субъектњои раванди таълиму тарбия  инњоянд:

тарбиягирандагон, хонандагон, донишљўён, коромўзон, аспирантњо (ординаторњо), докторантњо, довталабони дараљањои илмии муассисањои таълимї ва илмї, шунавандагони шўъбањои тайёрии муассисањои тањсилоти олии касбї, системаи такмили ихтисос ва бозомўзии кадрњо;

мураббиён, устоњои таълими истењсолї, омўзгорон ва дигар кормандони соњаи омўзгорї;

ходимони илмї, кормандони муассисањои тањсилоти иловагї, аз љумла, такмили ихтисос ва бозомўзии мутахассисон;

падару модари (шахсоне, ки онњоро иваз мекунанд) тарбиягирандагон ва хонандагон, мураббиёни хонањои бачагон;

намояндагони ташкилоту муассисањои заминавї, дигар ташкилоту муассисањо, ассотсиатсияњо, иттифоќњо, фондњо, ташкилотњои љамъиятї, инчунин шањрвандони алоњида, ки дар фаъолияти муассисањои таълиму тарбия иштирок мекунанд.

Моддаи 39. Њуќуќ ва њимояи иљтимоии субъектњои раванди таълиму тарбия

Њуќуќ ва њимояи субъектњои раванди таълиму тарбия тавассути Конститутсияи (Сарќонуни) Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон муќаррар карда мешаванд.

Шањрвандоне, ки дар муассисањои таълимии ѓайридавлатї, аз љумла хусусии аз аккредитатсияи давлатї нагузашта тањсил мекунанд, њуќуќ доранд имтињонњои хатмкуниро дар муассисањои таълимии давлатии аккредитатсия дошта ба таври экстернат супоранд.

Шањрвандон метавонанд тањсилро дар муассисањои таълиму тарбия бо сабабњои асоснок ќатъ гардонанд ва тањсилро мувофиќи касбу ихтисоси гирифтаашон идома дињанд.

Хонандагон, тарбиягирандагон, донишљўён ва аспирантњои муассисањои таълимї њуќуќ доранд, аз амали (беамалии) ѓайриќонунии маъмурият, омўзгорон ва дигар кормандон, ки њуќуќ, шаъну шараф ё ќадру эътиборашонро паст мезананд, мутобиќи ќонун худро њимоя кунанд.

Хонандагон, тарбиягирандагон, донишљўён ва аспирантњои муассисањои таълимии давлатиро муассис бо стипендия, мададпулї, хобгоњ (барои сокинони дењот ва шањрњои дигар), ёрии тиббї ва солимгардонї ва дигар ёрии моддї, ки санадњои меъёрии њуќуќии Љумњурии Тољикистон муќаррар намудаанд, таъмин менамояд.

Аспирантњо, докторантњо ва дигар довталабони дараљањои илмї аз њисоби маблаѓњои тарафи фиристода таъмин карда мешаванд.

Хонандагон ва донишљўён њангоми таълими истењсолї, таљрибаомўзї мувофиќи тартиби муќарраршуда бо љои кор, шароити бехатарии мењнат ва дар асоси шартнома бо музди мењнат таъмин мегарданд.

Барои шањрвандоне, ки дар муассисањои тарбиявї ва ислоњї мебошанд, роњбарияти чунин муассисањо якљоя бо маќомоти идораи маориф барои гирифтани тањсилоти умумии асосї ва тањсилоти ибтидоии касбї, тайёрии касбї ва њамчунин худомўзии онњо шароит фароњам меорад.

Маљбуран аъзо намудани хонандагон, тарбиягирандагон, донишљўён ва аспирантњои муассисањои таълимї ба узвияти ташкилотњои динї, љамъиятию сиёсї, њаракату њизбњои сиёсї, инчунин маљбуран љалб намудани онњо ба тарѓибу ташвиќ дар љараёни маъракањои сиёсї манъ аст.

Дар сурати ќатъ гардидани фаъолияти муассисаи таълимї, маќомоти идоракунии маориф ва муассис ба муассисањои таълимии дигар гузаронидани хонандагону тарбиягирандагон ва донишљўёнро таъмин менамоянд.

Хонандагону донишљўёни муассисањои тањсилоти касбии давлатї ба муассисаи дигари таълимї, аз љумла ѓайридавлатї, ки иљрои барномањои таълимии ба њамон сатњ ва ихтисос  мувофиќро таъмин мекунанд, њуќуќи гузаштан доранд.

Хонандагон, донишљўён, ки ба оилањои камбизоат тааллуќ доранд ва дар муассисањои тањсилоти ибтидоии касбї, миёнаи касбї ва олии касбии давлатї дар асоси шартнома пулакї таълим мегиранд ва имтињонњои љориро бо бањои 4 (хуб)  ва 5 (аъло) супоридаанд, имкон доранд ба гурўњњои марбутаи ройгон гузашта тањсилро идома дињанд.

Тартиби ба таври истисно ба гурўњњои ройгон гузаронидани чунин хонандагон, донишљўёнро комиссияи марбутаи маќомоти давлатии идораи маориф муайян мекунад.

Хонандагону донишљўёни муассисањои тањсилоти касбии ѓайридавлатї ба муассисаи дигари таълимї, аз љумла давлатї, ки иљрои барномањои таълимии ба њамон сатњ ва ихтисос мувофиќро таъмин мекунанд, њуќуќи гузаштан доранд.

Тартиби бо таври истисно аз як муассисаи тањсилоти касбї ба дигар муассисаи тањсилоти касбї гузаштани хонандагону донишљўёнро, аз љумла ройгон ё пулакї будани таълимро, маќомоти давлатии идораи маориф муайян мекунад.

Муассиси муассисањои таълимии ѓайридавлатї, аз љумла хусусї, ки аккредитатсияи давлатї доранд, хонандагон, тарбиягирандагон, донишљўён, аспирантњо ва дигар довталабони дараљањои илмии муассисањои мазкурро бо имтиёзњое, ки барои хонандагон, тарбиягирандагону донишљўён, аспирантњо ва дигар довталабони дараљањои илмии муассисањои таълимии давлатї пешбинї шудаанд, таъмин менамояд.

Шахсоне, ки аз истењсолот људо нашуда, дар муассисањои таълимии давлатї ва ѓайридавлатї, аз љумла хусусї тањсил мекунанд, мутобиќи ќонунгузории Љумњурии Тољикистон ба рухсатии иловагї аз љои кор, кам кардани рўз ва њафтаи корї ва дигар имтиёзњое, ки ќонунгузории Љумњурии Тољикистон муќаррар кардааст, дар њолати мављуд будани даъватномаи муассисаи таълимї њуќуќ доранд.

Моддаи 40. Фаъолияти омўзгорї

Ба фаъолияти омўзгорї шахсоне машѓул шуда метавонанд, ки дорои тањсилоти миёнаи касбї, олии касбї буда, малакаи зарурии касбї ва сифатњои баланди ахлоќї дошта бошанд.

Кормандони соњаи омўзгорї давра ба давра аз аттестатсия мегузаранд. Мувофиќи натиљаи аттестатсия ба вазифаи ишѓолкарда сазовор будани корманд, меъёри ихтисос ва дараљаи он муайян карда мешавад.

Кормандони соњаи омўзгорие, ки кирдори содирнамудаашон ба минбаъд давом додани фаъолияти омўзгорї мухолиф аст, ба вазифаашон сазовор дониста намешаванд, ё худ омўзгороне, ки  вазъи саломатиашон садди иљрои вазифањои омўзгорї мегардад, мутобиќи ќонунгузории Љумњурии Тољикистон аз кори омўзгорї озод карда мешаванд.

Шахсоне, ки мувофиќи њукми суд ё нишондодњои тиббии рўйхаташон аз тарафи Њукумати Љумњурии Тољикистон тасдиќшуда, бо фаъолияти омўзгорї машѓул шуданашон манъ карда шудааст, ба кори муассисањои таълимї иљозат дода намешаванд.

Тартиби пурра кардани њайати кормандони муассисањои таълимї бо оинномањои онњо танзим мегардад. Муносибатњои мењнатї бо шартномаи (ќарордоди) мењнатие, ки байни корманд ва муассисаи таълимї баста шудааст, муайян карда мешаванд.

Моддаи 41. Њуќуќ ва вазифањои кормандони соњаи омўзгорї, дигар кормандони соњаи маориф

Кормандони соњаи омўзгорї, ходимони илмї, дигар кормандони муассисањои таълимию тарбиявї, муассисањои системаи такмили ихтисос ва бозомўзии кадрњо, инчунин кормандони нашрияњои маориф њуќуќњои зайл доранд:

њимояи шараф ва шаъну эътибори касбї, таъмини шароити зарурї барои фаъолияти касбї, такмили ихтисос аз рўи тартиби муќарраршуда, ташаббуси омўзгорї ва густариши таљрибаи пешќадами худ, интихоби озоди шакл, методу усулњои самарабахши таълим, рухсатињои илмї барои такмили ихтисос;

иштирок дар идораи муассисањои таълимию тарбиявї, таъминоти тиббї, табобат дар санаторияю истироњатгоњњо, истифодаи ройгон ё имтиёзноки хадамоти умумї (коммуналї), ба истиснои ќувваи барќ ва гази табиї дар шањру дењот;

ба андозаи маоши вазифавии якмоња гирифтани кўмакпулии тиббї њангоми рухсатии мењнатии навбатї;

ба њавасмандгардонии маънавї барои комёбињо дар фаъолияти омўзгорї ва тарбияи насли наврас, мукофотонидан бо ордену медалњо, гирифтани унвонњои фахрї.

Кормандони омўзгории соњаи маориф бо тартиби муќаррарнамудаи ќонунгузории Љумњурии Тољикистон аз њуќуќи пардохти рухсатии бардавом истифода мекунанд.

Кормандони омўзгорие, ки собиќаи кории бетанаффуси на камтар аз 25 сол доранд, бо хоњиши худашон метавонанд ба нафаќа бароянд ва дар асоси шартнома дар  муассисаи таълимї ё дигар соња кор кунанд. Ба омўзгорони љавон шароити зисти зарурї таъмин карда мешавад.

Кормандони соњаи омўзгорї, ки бемории кўњна доранд, баъди на камтар аз њар 10 соли кори муттасили омўзгорї ба рухсатии дарозмўњлати то яксолаи бо пардохт њуќуќ доранд. Номгўи беморї, тартиб ва шарти пардохти музди рухсатии дарозмўњлат аз тарафи Њукумати Љумњурии Тољикистон муайян карда мешавад.

Аз иљрои вазифаи касбї бе асосњои муайяннамудаи ќонун дур кардани кормандони соњаи омузгорї манъ аст.

Омўзгорон ва дигар кормандони омўзгории муассисањои таълимии ѓайридавлатї ба имтиёзњое, ки барои омўзгорон ва  дигар кормандони муассисањои таълимии давлатї пешбинї шудаанд, њуќуќи баробар доранд.

Кормандони соњаи омўзгорї вазифадоранд:

азхудкунї ва иљрои барномањои таълимию илмиро дар сатњи талаботи стандартњои давлатии тањсилот аз тарафи хонандагон, тарбиягирандагон, донишљўён, коромўзон, аспирантњо ва ѓайрањо таъмин намоянд;

ба рушду инкишофи ќобилияти тарбиягирандагон, хонандагон ва донишљўён мусоидат намуда, онњоро дар рўњияи эњтиром доштани падару модар, њамсолон, насли калонсол, арзишњои фарњангию миллї, таърихї ва рамзњои давлатии Тољикистон тарбия кунанд;

хонандагонро дар рўњи муносибати эњтиёткорона ба сохти давлатию иљтимої, расму оинњо, муњити зист тарбия намоянд;,

одобу ахлоќи омўзгориро риоя намоянд, њуќуќ ва ќадру эътибори кўдак, хонанда, донишљўро эњтиром кунанд;

кўдакону наврасонро аз аъмоли зўроварии љисмонию рўњї њимоя намоянд, дар бобати пешгирии истеъмоли машрубот ва моддањои нашъаовар кор баранд;

сатњи маърифатии худро такмил дода, ба дараљаи баланди фаъолияти касбї ноил шаванд.

Моддаи 42. Њуќуќ ва вазифањои падару модар (шахсоне, ки онњоро иваз менамоянд) дар соњаи маориф

Падару модар (шахсоне, ки онњоро иваз менамоянд), њуќуќ доранд:

барои кўдакони ноболиѓашон муассисањои таълиму тарбия, шакли таълимро интихоб намоянд;

дар кори маќомоти худидораи муассисањои таълимию тарбиявї иштирок намоянд;

ба маќомоти давлатии идораи маориф  ва худидораи муассисањои таълимию тарбиявї оид ба масъалањои таълиму тарбияи фарзандон мурољиат намоянд;

манфиатњои ќонунии фарзандони худро вобаста ба таълиму тарбия дар маќомоти давлатї ва суд њимоя кунанд;

барои сифати пасти таълим ва мувофиќ набудани сатњи тањсили фарзандон ба стандартњои давлатии тањсилот, барномањои таълимї, њангоми муќаррар намудани чунин њолат аз тарафи комиссияи босалоњият, маблаѓи барои тањсил супурдаи худро аз муассисањои таълимї тибќи ќонунгузории Љумњурии Тољикистон  талаб намоянд.

Падару модар (шахсоне, ки онњоро иваз менамоянд) вазифадоранд:

барои сињатии љисмонї ва рўњии кўдак пайваста ѓамхорї кунанд, ўро ба мактаб омода ва барои инкишофи ќобилиятњои вай шароити зарурї муњайё созанд;

њуќуќ ва шаъну шарафи фарзандонро њимоя намоянд;

фарзандонро дар рўњи башардўстї, мењнатдўстї, њисси накўкорї, рањмдилї, эњтироми ањли оила, забони модарї, адабиёту таърих ва анъанањои миллии фарњангии халќи худ, эњтироми арзишњои миллї, таърихї ва фарњангии дигар халќњо тарбия намоянд;

ба фарзандон барои гирифтани тањсилот дар муассисањои таълимї мусоидат намуда, дар хона шароити мусоид муњайё созанд;

фарзандонро дар рўњи эњтироми ќонун, њуќуќ, озодии инсон, рамзњои давлатии Тољикистон ва риояи тарзи њаёти солим тарбия намоянд.

Падару модаре (шахсоне, ки онњоро иваз мекунанд), ки садди роњи таълимгирии фарзандон мешаванд, ба тарбияи онњо беэътиборї зоњир мекунанд, мутобиќи ќонунгузории Љумњурии Тољикистон ба љавобгарї кашида мешаванд.
БОБИ 5.

Иќтисодиёти системаи маориф 

Моддаи 43. Принсипњо ва шароитњои татбиќи фаъолияти молиявию хољагї дар системаи маориф
Манбаи маблаѓгузории тамоми фаъолияти таълимию истењсолї, илмї ва хољагї, инкишофи иљтимоию иќтисодии маорифро маблаѓњои буљетї ва ѓайрибуљетї, аз љумла маблаѓи худи муассисон ва дигар сарчашмањо ташкил медињанд.

Давлат њар сол барои фаъолияти системаи маориф маблаѓ људо менамояд.

Ба муассисањои таълимї дар њудуди маблаѓњои људокардашуда ва аз дигар сарчашмањо воридшуда мустаќилияти молиявию  хољагї дода мешавад.

Муассисаи таълимї метавонад мутобиќи тартиби муќаррарнамудаи ќонунгузории Љумњурии Тољикистон маблаѓњои иловагї, аз љумла асъориро, бо роњи хизматрасонии иловагии пулакї ва дигар фаъолият, ки оинномааш пешбинї кардааст, инчунин аз њисоби эњсонкорї ва пардохтњои маќсадноки шахсони воќеї ва њуќуќї, аз љумла хориљї, љалб намояд.

Манбаъњои иловагии маблаѓгузории муассисањои таълимї инњо мебошанд:

даромад аз фурўши мањсулот, иљрои кору хизматрасонии муассисањои таълимию истењсолї;

воридот аз иљрои корњо ва хизматрасонињое, ки хусусияти илмї, илмию методї  доранд;

омодасозї, такмили ихтисос ва бозомўзии пулакии кадрњо дар муассисањои таълимии давлатї дар асоси  шартнома;

фаъолияти тиљоратию истењсолї дар раванди таълим ва дигар намудњои фаъолият, ки ќонунгузории љумњурї манъ накардааст ва агар онњо бар зарари фаъолияти асосии муассисаи таълимї набошанд;

пардохтњои ихтиёрии эњсонкорї ва дигар маблаѓњое, ки аз ташкилотњои  давлатї ва ѓайридавлатї, љамъиятї ва шахсони алоњида ворид мешаванд;

ќарзи бонкї ва ташкилотњои кредитї.

Маблаѓи муассисањои таълимии давлатї мутобиќи Низомномањои намунавї, ки Њукумати Љумњурии Тољикистон тасдиќ менамояд ва Оинномаи муассисањои таълимї истифода бурда мешаванд.

Меъёрњои маблаѓгузории муассисањои таълимии ѓайридавлатї, аз љумла хусусї, аз меъёрњои маблаѓгузории муассисањои таълимии давлатї дар ќаламрави дахлдор кам буда наметавонанд.

Манбаъњои иловагии маблаѓгузории муассисањои таълимии давлатї ба муассисањои таълимии ѓайридавлатї, аз љумла хусусї, низ тааллуќ доранд.

Раванд ва тартиби истифодаи маблаѓњои муассисањои таълимии ѓайридавлатї, аз љумла хусусї, ки аз манбаъњои манънашудаи ќонунгузории Љумњурии Тољикистон ташкил меёбанд, мутобиќи Оиннома ва дигар њуљљатњои таъсисии муассисаи дахлдор  муайян карда мешаванд.

Давлат ё маќомоти мањаллии њокимияти давлатї метавонанд муассисањои тањсилоти умумии асосии ѓайридавлатиро, ки аз аккредитатсияи давлатї гузаштаанд, дар доираи харољоти тањсили хонандагони муассисаи тањсилоти умумии асосии давлатї аз нигоњи молиявї дастгирї намоянд.

Моддаи 44. Пардохти музди мењнати кормандони муассисањои таълимї
Андозаи музди мењнати кормандони муассисањои таълимиро Њукумати Љумњурии Тољикистон муайян мекунад.

Музди кори омўзгорию ташкилие, ки илова ба ўњдадорињои вазифавї иљро карда мешавад, мувофиќи ќонунгузории љорї пардохта мешавад.

Муассисањои таълимї, сарфи назар аз шакли ташкилию њуќуќї ва моликият, дар доираи маблаѓњои барои музди мењнат људокардашуда метавонанд мустаќилона шаклу системаи пардохти музди мењнат, меъёри (ставкаи) иловагии музди мењнат ва маоши вазифавии кормандони соњаи омўзгориро тибќи Кодекси мењнат муќаррар намуда, шаклњои тафриќа (дифференсиатсия) додашудаи пардохти иловапулї ва мукофотпулиро истифода баранд.

Меъёри (ставкаи) маоши вазифавии муаллимони синфњои ибтидої нисбати меъёри (ставкаи) маоши вазифавии муаллимони дигар ба андозаи 10 фоиз зиёд муќаррар карда мешавад.

Ба кормандони соњаи омўзгории муассисањои таълимї ва кормандони нашрияњои маориф бо маќсади рафъи эњтиёљашон ба китоб, маводи таълимию методї ва дигар воситањои худомўзї њар моњ ба андозаи 10 фоизи маоши вазифавї дар њудуди маблаѓњои људокардашуда музд пардохта мешавад.

Моддаи 45. Андозбандї дар соњаи маориф
Муассисањои таълимї, сарфи назар аз шакли ташкилию њукуќї ва моликият, кормандони соњаи омўзгорї мутобиќи ќонунгузории Љумњурии Тољикистон андоз месупоранд, аз андоз озод мешаванд ва ё аз имтиёзњои андозбандї истифода мебаранд.

Бо маќсади љалби сармояи (инвеститсияи) дохилию хориљї ба системаи маориф давлат барои шахсони воќеї ва њуќуќї, аз љумла хориљї, ки соњаи маорифи Љумњурии Тољикистонро маблаѓгузорї мекунанд, андозњои имтиёзнок пешбинї мекунад. Тартиб ва андозаи имтиёзњои мазкурро Кодекси андози Љумњурии Тољикистон, дигар санадњои меъёрии њуќуќии Љумњурии Тољикистон муќаррар мекунанд.

Моддаи 46. Њуќуќи молу мулкии муассисањои маориф
Молу мулки муассисањои маориф имкон доранд бо ќарори муассисон ба ихтиёрдории онњо супорида шавад.

Муассисањои давлатии таълиму тарбия њуќуќ доранд, ки мутобиќи муќаррароти ќонунгузории Љумњурии Тољикистон ба молу мулки давлатї соњибї кунанд, онњоро истифода баранд ва ихтиёрдорї намоянд.

Моддаи 47. Фаъолияти пулакии муассисањои таълимї

Дар муассисањои тањсилоти миёнаи умумии давлатї  бо хоњиши падару модар (шахсоне, ки онњоро иваз мекунанд) таълими иловагии пулакї дар асоси шартнома ташкил карда мешавад.

Таълими иловагии пулакї берун аз наќшаи таълимї ва аз рўи самтњои зерин амалї мегардад:

барномањои алоњидаи таълимї ва фанњое, ки дар стандарти давлатии тањсилот пешбинї нашудаанд;

омўзиши амиќи мавзўи дарсњо, агар чунин омўзишро намуди дахлдори муассисаи таълимї муайян накарда бошад;

дигар намудњои таълим берун аз стандарти давлатии тањсилот.

Маблаѓњои таълими иловагиро падару модарон (шахсоне, ки онњоро иваз мекунанд) ба суратњисоби муассисаи таълимї мепардозанд.

Дар муассисањои давлатии тањсилоти умумии асосї ва миёнаи умумии давлатї падару модар (шахсоне, ки онњоро иваз мекунанд) метавонанд барои таъмири љории синфхонањо, биноњои таълимї ва хариди таљњизоти таълимии зарурї маблаѓњои ихтиёрї људо кунанд. Маблаѓњои ихтиёрї бо ќарори кумитаи падару модарон (шахсоне, ки онњоро иваз мекунанд) дар асоси сметаи харољоте, ки муассисаи  таълимї пешнињод мекунад, тавассути кассаи муассисаи таълимии мазкур бо маќсад истифода мешаванд.

Ба кормандони соњаи омўзгорї, роњбарони синфњо, мураббињо, парасторон, маъмурияти муассисањои таълимї љамъоварии маблаѓи наќдї ва ѓайринаќдї аз хонандагон ва падару модарони онњо  (шахсоне, ки онњоро иваз мекунанд) манъ аст.

Ба омўзгорони њамаи шаклњои муассисањои таълимї фаъолияти пулакии омўзгорї ва дигар намуди фаъолияти соњибкорї, ки ќонунгузории Љумњурии Тољикистон манъ накардааст, дар асоси шартнома иљозат дода мешавад. Андоз аз даромади чунин навъњои фаъолият мувофиќи ќонунгузории Љумњурии Тољикистон пардохта мешавад.

Муассисањои таълимии ѓайридавлатї њаќ доранд, ки дар асоси шартнома аз хонандагону тарбиягирандагон барои хизматњои таълимию тарбиявї, аз љумла барои таълим дар доираи стандартњои давлатии тањсилот маблаѓ гиранд.

Фаъолияти пулакии муассисањои таълимии мазкур фаъолияти тиљоратї њисобида намешавад, дар сурате, ки агар даромад аз чунин фаъолият пурра барои пардохти харољоти раванду такмили таълиму тарбия, аз љумла барои пардохти музди мењнат дар муассисаи таълимии марбута сарф карда шавад.

Муносибати байни муассисаи ѓайридавлатии таълимї ва хонанда, тарбиягиранда, падару модар (шахсоне, ки онњоро иваз мекунанд) бо шартномае, ки дараљаи тањсилот, мўњлати таълим, андозаи музди мењнат, пардохти таълим ва шартњои дигарро муайян менамояд, танзим мегардад.

Моддаи 48. Заминаи моддию техникии муассисаи таълимї

Ба заминаи моддию техникии муассисаи таълимї биноњо, иншоот, коммуникатсия, таљњизот, воситањои наќлиёт ва дигар амволе, ки тањти идораи оперативии муассисањо мебошанд, дохил мешаванд.

Заминаи моддию техникии муассисањои таълимї дар асоси принсипи афзалиятнокї ва мутобиќи меъёрњои муќарраргардида рушд меёбад.

Заминаи моддию техникї-биноњо, иншоот ва амволи муассисањои таълимиро ба маќсадњои хилофи вазифањои асосии онњо, раванди таълиму тарбия ва фаъолияте, ки Оинномаи онњо пешбинї накардааст, истифода бурдан манъ аст.

Ќитъаи замини мавриди истифодаи муассисаю ташкилотњои системаи маориф ба онњо беподош ва бемўњлат дода мешавад.

Моддаи 49. Шартнома дар бораи тайёр намудани мутахассисон
Мутахассисон дар асоси шартномањои байни муассисањои таълимї ва вазоратњо, идорањо, шахсони воќеї ва њуќуќї, аз љумла хориљї тайёр карда мешаванд.

Моддаи 50. Фонди таълим

Дар муассисањои тањсилоти умумии асосї ва миёнаи умумї имкон дорад фонди таълим таъсис дода шавад.

Фонди таълим ба андозаи на бештар аз 1 фоизи сметаи харољоти муассисањои таълимї, инчунин аз њисоби маблаѓњои эњсонкории ташкилотњои давлатї ва ѓайридавлатї, љамъиятї, шахсони алоњида, дигар манбаъњое, ки ќонунгузории Љумњурии Тољикистон манъ накардааст, таъсис мегардад.

Фонди таълим барои таъмини талаботи моддї ва истеъмолии хонандагони оилањои камбизоат, дигар намудњои ёрии моддї, ки ќонунгузорї муќаррар намудааст, гузаронидани чорабинињои солимгардонию маънавї, њавасмандгардонии омўзгорону хонандагон сарф карда мешавад.

Моддаи 51. Эњсонкорї
Шахсони воќеї ва њуќуќї, аз љумла хориљї, метавонанд тибќи ќонунгузории Љумњурии Тољикистон барои муассисањои таълиму тарбия манзилгоњ ва биноњои ѓайриистиќоматї сохта, онњоро бо таљњизот, асбобу анљоми лозимї муљањњаз намоянд, ба таври хайрия китоб, амвол ва маблаѓ дињанд. Муассисањои таълиму тарбия метавонанд хайрияро бо маќсади такмил додани заминаи моддию техникии муассисањои таълимї, таъсиси фонди таълим ва бењтар гардонидани раванду такмили  таълиму тарбия истифода баранд.

Моддаи 52. Њифзи тандурустї, ташкили хўрок ва хизматрасонии маданї дар системаи маориф

Муассисаи таълимї шароити заруриро, ки ба њифз ва тањкими тандурустии хонандагону тарбиягирандагон нигаронида шудааст, муњайё месозад.

Муассисањои таълимї њаќ доранд хўроки хонандагону муаллимон ва дигар кормандони соњаи омўзгориро мустаќилона аз њисоби маблаѓњои дар ихтиёрашон буда ташкил намоянд.

Маќомоти мањаллии њокимияти давлатї, маќомоти худидоракунии мањаллї, соњибкорон, роњбарони ташкилотњо  метавонанд дар ташкили хўроки ройгон барои хонандагони муассисањои тањсилоти умумї ва хўроки имтиёзнок барои хонандагони муассисањои ибтидоии касбї ва миёнаи касбї кўмак расонанд.

Маќомоти давлатї, ки ба масъалањои маориф роњбарї мекунанд, ба муассисањои таълиму  тарбия барои инкишофи љисмонии хонандагон, тарбиягирандагон ва донишљўён ёрии зарурї мерасонанд.

Барои ташкили хизматрасонии тиббї, инкишофи маънавї ва бехатарии шароити таълиму тарбияи хонандагон, тарбиягирандагон, донишљўён ва аспирантњо, маќомоти давлатии идораи маориф, маќомоти мањаллии њокимияти давлатї, маќомоти мањаллии идораи маориф, маќомоти идораи тандурустї ва ташкилотњои он, роњбарони бевоситаи муассисањои таълиму тарбия масъул мебошанд.

Хизматрасонии тиббї барои кўдакону наврасони њамаи намуди муассисањои таълимї ройгон аст.

БОБИ 6.

Робитањои байналмилалї дар системаи маориф

Моддаи 53. Њамкории байналмилалї
Њамкории байналмилалии Љумњурии Тољикистон дар соњаи маориф мутобиќи ќонунгузории Љумњурии Тољикистон ва дар асоси шартномањои байналмилалии Љумњурии Тољикистон амалї мегардад.

Маќомоти роњбарикунандаи њамаи сохторњои соњаи маориф, муассисањои таълиму тарбия, дигар муассисањо ва ташкилотњои маориф њуќуќ доранд бо муассисаю ташкилотњои хориљї ва байналмилалї робитаи мустаќим барќарор намоянд.

Таълим, бозомўзї ва такмили ихтисоси шањрвандони хориљї дар муассисањои таълимии Љумњурии Тољикистон, њамчунин шањрвандони Љумњурии Тољикистон дар муассисањои таълимии дигар давлатњо дар асоси шартномањои мустаќиле, ки муассисаю ташкилотњо, маќомоти идораи маориф, ассотсиатсияњо, иттифоќњои муассисањои таълимї, дигар шахсони воќеї ва њуќуќї мутобиќи шартномањои байналмилалии Љумњурии Тољикистон мебанданд, сурат мегирад.

Моддаи 54. Фаъолияти иќтисодии хориљї

Маќомоти роњбарикунандаи њамаи сохторњои маориф, муассисањои таълиму тарбия, дигар муассисањо ва ташкилотњои маориф мутобиќи ќонунгузории Љумњурии Тољикистон метавонанд дорои њуќуќи  фаъолияти иќтисодии хориљї бошанд, аз номи худ бо тарафи хориљї созишномањо банданд ва дигар санадњоро ба имзо расонанд.

Муассисањои таълимии дорои фаъолияти иќтисодии хориљї метавонанд дар бонкњои тиљоратии Љумњурии Тољикистон суратњисоби сомонї ва асъорї кушоянд.

Маблаѓе, ки аз фаъолияти иќтисодии хориљї ба муассисаи таълимї ворид мешавад, бо њуќуќи соњибмулк ба ў тааллуќ дорад ё дар њуќуќи оперативии истифодаи он ќарор мегирад ва онро бидуни иљозати муассисаи мазкур гирифтан мумкин нест. Маблаѓи мазкур ба маќсади рушди муассисаи таълимї, инкишофи заминаи моддию техникии он, њавасмандгардонии кормандони соњаи омўзгорї истифода бурда мешавад.

Муассисањои таълиму тарбия, дигар муассисањо ва ташкилотњои маориф якљоя бо ширкатњои хориљї метавонанд мутобиќи ќонунгузории Љумњурии Тољикистон корхонањои муштарак таъсис дињанд.

Моддаи 55. Љавобгарї барои вайрон намудани Ќонуни мазкур

Шахсони воќеї ва њуќуќї, ки ба вайрон кардани Ќонуни мазкур роњ медињанд, мутобиќи тартиботи муќарраркардаи ќонунгузории Љумњурии Тољикистон ба љавобгарї кашида мешаванд.

Моддаи 56. Аз эътибор соќит намудани Ќонуни Љумњурии Тољикистон “”Дар бораи маориф’’

Ќонуни Љумњурии Тољикистон аз 27 декабри соли 1993 “”Дар бораи маориф’’ (Ахбори Шўрои Олии Љумњурии Тољикистон, с. 1994, № 1, мод. 30; Ахбори Маљлиси Олии Љумњурии Тољикистон, с. 1995, № 22, мод. 272; с. 1996, № 23, мод. 360; с. 1997, № 9, мод. 117, фасли III; с. 2003, № 12, мод. 690)’’ аз эътибор соќит дониста шавад.

Моддаи 57. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

